
ЎЗБЕКИСТОН МАЪРИФАТ АЦЛНГА
Муҳтарам устозлар! Қадрли мураббийлар!
Сизларни қутлуғ байрам -  Ўқитувчилар ва мураббийлар 

куни билан чин дилдан муборакбод этаман. •  ’
Халқимиз сизларнинг мўътабар сиймонгизда миллат ке- 

лажаги учун толмай хизмат қилаётган, мустақил фик- 
рлайдиган, иродаси бақувват, имони бутун, Ватани ва 
халқига фидокор комил инсонларни вояга етказишдек ша- 
рафли ва масъулиятли вазифани адо этаётган заҳматкаш 
ва фидойи инсонларни кўраои.

Мен фарзандларимиз Сиз берган билими, Сиз парвариш- 
лаган истеъдоди билан янги асрда ҳам Ўзбекистон номини 
улуғлашларига, бутун имкониятларини буюк аждодлари 
анъаналарини давом эттириб, устозлари ишончини 
оқлашларига қатъий ишонаман.

Халқимизда «Устоз - отангдан улуғ» деган нақл бор. Бу 
мураббийларга бўлган юксак эҳтиром, иззат-икром ва беқиёс 
қарздорлик ифодасидир. Зотан, Сиз озод юртнинг энг азиз, 
энг улуғ ва мўътабар кишиларидансиз.

Азиз ватандошлар!
Бугунги умумхалқ байрами билан сизларни яна бир бор 

қутлар эканман, барчангизга сиҳат-саломатлик, эзгу иш- 
ларингизда ривож, оилангизга бахт-саодат тилайман.

Ҳар бирингизнинг хонадонингизга шодлик ва иқбол ҳамиша 
ёр бўлсин!

Ислом КАРИМОВ, 
Ўзбекистон Республикаси Президенти.

ҚУТЛИБЕКА

/зяшнни сезиш
Шу уйнинг устида турган байроқни 
Ёғоч тутқичидан оҳиста ечиб,
Ўзимнинг қўлимга ўрнатгим келар.

Ҳумоқуш ўтирган туғромизни ҳам 
Ўралган тахтадан аста ажратиб,
Юрагим устига маҳкамлаб қўйсам...

Озодлик деган шу жон каби сўзни 
Девордан беозор кўчириб олиб 
Яширгим келади юрак тубига.

Мумгардиш ичига кирмоқ иотайман.
Ҳар ҳарфин, ҳар товшин мадҳиямизнинг 
Содиқ аскар янглиғ кўриб ўтирсам 
Ёмон қарашлардан, ёмон кўзлардан.

Мен худбин эмасман,
Гумончи эмас.
Фақат кутиб-кутиб етганимизни,
Фақат қонлар ютиб етганимизни 
Ёғочми, Тахтами ёки Деворми 
Мумгардиш—қай бири ғафлатда қолиб, 
Олдириб кўймаса дея қўрқаман.

Мен аёл бўлсам-дц,
Ушоқ бўлсам-да,
Ўзимда тургани ишончлирокдай.

МУКАРРАМ СЎЗЛИ УСТОЗЛАР
М уаллим ... М ураб- 

бий... Устоз!.. Бу сўзлар 
замирида жуда улуғ за- 
лворга эга маъно ётиб- 
ди. Зеро, инсон атал- 
миш вужуд дунё  
танимоғи учун, аввало 
ҳарф танимоғи, ҳар- 
флардан ҳижжалангувчи 
«Ватан» сўзини ўқимоғи 
ва уқм оғиу алалхусус 
ота юртини, она элини 
таниб, билиб олмоғи ло- 
зим бўлади.

«Устоз — отадай улуғ» 
дейдилар.

Ким сенга ҳарф  
ўргатмиш  ранж ила, 
ҳақини адо этиб бўлмас 
минг ганж ила, деган- 
лар ҳазрат Навоий бо- 
бомиз.

«Ватан» — остонадан 
бошланади. Туғилган уй- 
нинг, мактабнинг осто- 
насидан бошланади.

Устозлар ҳурмати, из- 
зати бош устида. Кеча- 
гина юртимизда бўлиб 
ўтган Ўқитувчилар ва 
мураббийлар куни рес- 
публикамизнинг барча 
шаҳар ва қишлоқларида 
катта байрамга айланиб 
кетди. Ш у муносабат 
билан бўлиб ўтган тан- 
танаю давраларда, 
суҳбату анжуманларда 
«устоз», «муаллим», 
«ўқитувчи»нинг мўътабар

СУРАТДА: Тошкент шаҳар Собир Раҳимов туманидаги 22-мактабнинг директо- 
ри Ҳошимов Ҳакимжон ўқувчилари даврасида.

I ' ш. С. Маҳкамов суратга олган.

номи янада улуғланди, 
шарафланди, таълим- 
тарбиянинг келажагига 
доир режалар тузилди. 
Кекса ва фахрий устоз- 
мураббийлар давралар- 
нинг тўрида бўлдилар.

М амлакатимиз раҳ- 
барияти халқ таълимига 
жуда катта эътибор ва 
эъзоз нуф узини бер- 
моқда. Бугунги кунда

ўқитувчилар орасида  
«қаҳрамонлар»имиз бор, 
юзлаб муаллимлар ҳуку- 
матимизнинг орден ва 
медалларига, шарафли 
унвонлар ва мартаба- 
ларга сазовор
бўлишган. Халқ ўқитув- 
чилари таълим-тарбия- 
нинг энг масъулиятли 
бўғинларида бош -қош  
бўлиб турибдилар.

Ватаннинг устозлари, 
муаллимлари ва мураб- 
бийлари ҳамиша омон 
бўлиш син. Ватанни 
танитмоқдек шарафли 
ва энг масъул юмушни 
зим м асига олган 
заҳматкаш ва улуғ ин- 
сон олдида таъзим ила 
бош эгамиз. Ҳар кунин- 
ги з байрам бўлсин, 
сўзингиз мукаррам  
бўлсин, азиз устозлар!

27 сентябр куни муҳташам 
«Туркистон» саройида 
«Ўқитувчи ва мураббийларни 
мадҳ этувчи қўшиқлар» рес- 
публика танловининг якунлов- 
чи босқичи бўлиб ўтди. Тан- 
ловда Тошкент шаҳри ва ви- 
лоятлари бўйича ғолиб то- 
пилган 22  та қўшиқ тинглан- 
ди.

Танлов ҳайъати
қўш иқл арнинг матни,
мусиқаси ва ижро услубини 
ҳисобга олган ҳолда қуйида- 
ги қўш и қ иж рочиларини 
ғолиб деб топди:

Биринчи ўрин Успенсикй

УСТОЗЛАРГА Ш Н Р О М
н о у и д а г и  мусиқа мактаби 
ўқувчиси Анастасия ЛАВРО- 
ВАга «Хайр, мактаб» (Н. 
Нарзуллаев шеъри, А. Ман- 
суров м усиқа си ) қўш иғи  
учун берилди.

Глиэр номидаги МУСИҚА 
МАКТАБИ ХОР ЖАМОАСИ 
ижро этган «Минг ассалом, 
устозлар» (Пўлат Мўмин 
ш еъри, А. М ансуров 
мусиқаси) ҳамда Ю. Ража- 
бий номидаги РЕСПУБЛИКА

МУСИҚА-ПЕДАГОГИКА БИЛ- 
ИМ ЮРТИ ХОР ЖАМОАси- 
нинг «Устозлар» (С. Ўринова 
ш еъри, Ҳ. Раҳимов 
мусиқаси) қўшиқлари иккин- 
чи ўринга лойиқ деб топил- 
ди.

Учинчи ўрин эса Урганч 
Давлат университети ўқитув- 
чиси Онагул ҚАЛАНДАРОВА- 
га «Муаллимлар» (Чархий 
сўзи, Б. Ўринов мусиқаси), 
Қўқон шаҳар 7-мусиқа макта-

би . ўқитувчиси  Адҳамжон 
МАМАЮ СУПОВга «Устоз 
эрур» (М. Валихонов шеъри, 
халқ куйи) ҳамда Ўзтелера- 
диокомпания ходими Юлдуз 
ИСАЕВАга «Хайр, мактаб» (Ҳ. 
Аҳмедова шеъри, Л. Мужда- 
боева мусиқаси) қўшиқлари 
учун берилди.

Ғолиблар Олий ва ўрта 
махсус таълим вазирлиги 
ҳамда Халқ таълими вазир- 
лиги таъсис этган диплом, 
ф ахрий ёрлиқ ҳамда 
қимматбаҳс совғалар билан 
такдирландилар.

X. КАРИМОВ

МИДЛИИ ВА УМУМБАШАРИИ ҚАДРИЯТЛАР УИҒУНАИГИ
Истиқлол йилларида маънави- 

ятимиз, маданиятимизга ҳукумат 
ва Президент томонидан 
бедилаётган катта эътибор ту- 
фаили ўзбек мусиқа санъатининг 
тагзамини янада мустаҳкамланиб, 
замонавий мусиқа турларининг 
кенг ривожланиши учун катта йўл 
очидди. Сўнгги йилларда ёш ис- 
теъдодли созандаларимизнинг 
кўпгина халқаро курик-танловлао- 
да юксак натижаларга эришиб, 
нуфузли мутахассислар ҳамда 
санъат ш инавандаларининг 
юқори баҳосига сазовор 
бўлаётганлари фикримизнинг да- 
лилидир.

Тош кентда илк бор ўтган 
Халқаро симфоник мусиқа фес- 
тивали ҳам республикам из

мусиқаси довруғини яна бир бор 
жаҳон узра ёйишда катта 
аҳамият касб этди. Фестивал 
композиторлик ижодиёти бораси- 
да эришаётг&н ютуқларимизнинг 
ёрқин намойишига айланди. Бу 
ол анжуман меҳмонларининг 
збекистон Республикаси Прези- 
енти И. Каримовга йўллаган 
Турожаатномасида ҳам яққол 

кўзга ташланди. Унда, жумладан, 
шундай дейилади: «Фестивал да- 
вомида биз жуда қисқа муддат- 
да ўзбек композиторларининг 
катта ижодий йўлни босио ўтга- 
нига икрор бўлдик».

Жаҳон мусиқа санъатининг 
энг нодир ва мураккаб жанрла- 
ри республикамизда йил сайин 
ривожланиб, мана бу каби — деди у, — фестивал 

уплаб дўстлар орттир-

халқаро миқёсда эътироф 
этилаётгани Ўзбекистонда умумин- 
соний қадриятлар эъзозлана- 
ётганидан далолатдир.

Яна шуниси муҳимки, ўзбек 
композиторлари асарларида ўзига 
хос миллии руҳ, халқона оҳанглар 
кўзга ташланиб туради. Буни фес- 
тивал иштирокчилари ҳам қайд 
этдилар. Аиниқса, Ўзбекистон 
Миллий симфоник оркестри, Те- 
лерадиокомпаниянинг камер ор- 
кестри ва бошқа жамоаларнинг 
ижро маҳорати меҳмонларни лол 
қолдирди.

Фестивалнинг муҳим жиҳат- 
ларидан бири ҳақида АҚШнинг 
Бостон консерваторияси профес- 
сори Питер .Чайлд жуда яхши ай- 
тди: «Мен, 
давомида куг
дим. АҚШда ҳам купгина 
дўстларим бор. Демак, бу ердаги 
дустларим юртимдагиларнинг ҳам 
дустига айланадилар». Худци шу 
фикрни бошқа йигирмага яқин чет 
давлатлардан келган санъаткор- 
ларга нисбатан айтсак ҳам хато 
бўлмайди.

Мақтовлар, юксак даражадаги 
эътирофлар яхши, албатта. Бироқ 
буларнинг бари ортида янада ти- 
нимсиз изланишлар, меҳнат 
машаққатларию завқлари яширин. 
Чунки юксак эътирофлар ҳамиша 
ҳақиқий ижодкорларга масъулият 
юклаиди. Демак, композиторлари- 
миз изланишлари жаҳон андозала- 
ри руҳида изчил давом этавера- 
ди.

Тошкентдаги симфоник мусиқа 
фестивалига ўхшаш тадбирлар 
миллий ва умумбашарий мусиқий 
қадриятлар мавқеининг ошишига, 
улаЪни боиитишга хизмат қилиши, 
шубҳасиз.

Г. УМАРОВА

ГОЛИБЛАР АИПҚЛАНаП
Маълумки, санъат ва маданият мутахас- 

сисликлари бўйича энг яхши ўқув қўлланма- 
лари тайёрлаш учун биринчи республика 
танлови эълон қилинганди. Куни қеча ана шу 
танлов якунлари кўриб чиқилиб, ғолиб дарс- 
ликльр ва ўқув қўлланмалари аниқланди. 
Исҳоқ Ражабовнинг «Шарқ мусиқий атамала- 
ри луғати» китоби биринчи ўринга лойиқ 
деб топилди. Розия Каримованинг «Мукар- 
рама Турғунбоева рақслари» китобига, муал- 
лифлар гуруҳининг «Кутубхонашунослик ва 
библиография атамалари» изоҳли луғатига 
иккинчи ўрин берилди. Учинчи ўринга С. 
Солиҳовнинг «Кларнет ва фортепиано учун

ўзбек композиторларининг асарлари», Н. 
Ражабованинг «Солфеджио» ва М. Отажо- 
новнинг «Болалар учун ф ортепиано» 
тўпламлари муносиб деб топилди.

«Кутубхона ва болалар китобхонлиги» 
қўлланмаси (Э. Йўлдошев), «Куйла, дилкаш 
дуторим» тўплами (Г. Муҳамедова), «Гобой 
ва блок флейтани ўрганувчилар учун дарс- 
лик» (В. Мелькомини), «Драматургия наза- 
рияси» (Ҳ. Абдусам атов) китоби  
рағбатлантирувчи  мукоф отлар билан 
такдирланди,

М. КАРИМОВА

ГАЗЕТА УҚИИСИЗМИ?
. Ёхуд газета-журналларга муносабат ҳақида

Ҳамма ерда бўлганидек, 
Қува бозорларида ҳам тўкин- 
сочинлик. Ранг-баранг кийим 
кечаклару озиқ-овқатлар, ял- 
тироқ газламалару турли-ту- 
ман сигаретлар, салқин ичим- 
ликлар.. Сершовқин бозор- 
ларда кимдир нимадир харид 
қиляпти.’ Ахир, келинларга 
қўша-қўша ялтироқ кўйлаклар

олиш, икки-уч кунлаб дастур- 
хон тузаб, тўйлар 
ўтказиш...керак.

Лекин минг афсуслар 
бўлсинким, ихчамгина газета 
дўкончалари ёнида бирорта 
харидорни учратиш амри 
маҳол. Сабаби бу 
дўкончалардан на «Оила ва 
жамият» газетасини ва на

«Ўзбекистон адабиёти ва 
санъати» ҳафталигини, на 

, «Ҳуррият» ва на
«Туркистон»ни, на
«Маърифат»у «Тонг юлдузи»ни 
топа оласиз. Фақат гоҳ-гоҳ 
«Халқ сўзи», «Ўзбекистон ово- 
,зи>» ва вилоят газеталаригина 
кўрйниб қолади. Ва улар ҳам

Давоми 2-бетда.

I « КУТУБХОНА ВА О И ЛА » I
I Ўзбекистон Республикаси Маданият ишлари ва- 
| эирлиги Республика «Маънавият ва маърифат» жа- 
, моатчилик маркази билшн ҳамкорликда «Кутубхона 
» ва оила» мавзуида илмий-назарий анжуман ўтказ- 
| ди. Анжуман Алишер Навоий номидаги Ўзбекистон 

Республикаси Давлат кутубхонасининг катта қироат- 
1 хонасида бўлди.
| Анжуманни республика «Маънавият ва маърифат» 
| жамоатчилик марказининг раҳбари Н. Аминов кириш 

сўзи билан очиб, бу тадбирнинг аҳамияти хусусида 
| сўз юритди. Маданият ишлари вазирининг бирин- 
| чи ўринбосари О. Матёқубов «Кутубхона -  мадани- 

ят машъаласи» мавзуида маъруза қилди. Тадбирда, 
шунингдек «Жаҳон адабиёти» журналининг бош 
муҳаррири О. Шарафиддинов, республика Оила 
марказининг раҳбари О. Мусурмонова, «Камолот» 
жамғармаси раиси ўринбосари Қ. Қурбонбоев, 
«Маҳалла» жамғармаси раиси ўринбосари Г. 
Йўлчиева, Навоий номидаги кутубхонанинг шўъба 
мудири М. Матмуродова, «Турон» кутубхонаси 
раҳбари В. Собирова, Ангрен шаҳар болалар кутуб* 
хонаси раҳбарининг муовини Н. Омонгелдиева сўзга 
чиқиб, китоб ва ҳаёт, оилада китобхонлик ва уни 
ташкил эгиш, бунда кутубхоналарнинг ўрни каби 
турли мавзуларда маърузалар қилдилар.

I
& н г и /« омоиш,

«АЛ-ФАРҒОНИЙ»
Алишер Навоий номидаги ўзбек давлат акаде- 

мик катта театри жамоаеи янги операни мухлис- 
ларга тақдим этди. Опера муаллифи таниқли бае- 
такор Мустафо Бафоев, опера либреттоси Ўзбекис- 
тон халц шоири Жуманиёз Жабборов цаламига 
мансуб. Везакларни мусаввир Зубайдулла Ботиров 
иш лаган. Д ириж ёр —. Ўзбекистонда хизмат 
кўрсатган артист Сулаймон Шодмонов, саҳналаш- 
тирувчи режиссВр — Ҳайдарали Досимов

Улуг олимнинг 1200 йиллик тўйига тўбна си- 
фатида тақдим этилган бу опера халқимизнинг 
маънавий мулкига айланади, деган умиддамиз.

Обума 99
Мамиака&имизуа чон э&ииаё&шн 

юзеНИа 6а жц^налларла, иа/
«ЎзЗекмоИон ауабие&и

6а сан&аМи» х&ф&амиига /9 9 9
йил цчцн оДцна Зошлануи. 

Лзиз мцш&сфийла  ̂ 1/зок, йимшк 
имоаий хамкоклшимиз к еигиси 

йиауа ҳам с/авом э&иишни 
иайасаншз, обцнанм ўз €ак&иуа

кЛйишни 
ц н ц р й м а н г.

ЯНГИ АСР, ЯНГИ СУЗ
%

13—18 сентябр кунлари Туркиянинг Силиври 
шаҳрида 20 дан ортиқ Осиё ва Европа мамлакат- 
лари ёзувчилар ва журналистлар ташкилотлари 
раҳбарларининг халқаро қурултойи бўлиб ўтди.

Инсоният бугун жуда катта ҳаяжон билан янги асрга 
қадам қўйиш тадоригини кўрмокда. Лекин, шуниси ҳам 
борки, одамзот ўз тарихининг янги юз йиллигига йигир- 
манчи асрда эришган улкан ғалабалари билан бир қатор- 
да айни шу вақт мобайнида юзага келган кўпдан-кўп му- 
аммолар билан ҳам бирга ўтмокда. Ҳозирча рамзий ра- 
вишда «ахборот асри» деб номланаётган бу аср зимма- 
сига юкланадиган масъулият ўзга юз йилликларникидан 
оғир бўлса борки, енгил эмас. Бу юкнинг оғирлиги 
минтақалараро можаролар, миллий ва этник низолар, ат- 
роф-муҳитни асраш,- моддий бойликларни тежаб-тергаш 
ва адолатли тақсимлаш, маънавий қашшоқлашувга қарши 
кураш ва шу каби бошқа муҳим муаммолар билан харак- 
терланади.

Бу вазифаларни ҳел этишда^давлатлар, мамлакатлар, 
қитъаларнинг ўзаро хэмжиҳат ҳаракатлари яхши самара 
бериши бугун кундай равшан бўлиб турибди. Ҳозир дунё 
ўз тараққиёт палласининг шундай бир поғонасига келди- 
ки, давлатлар ва мамлакатларнинг бир-бирларидан узил- 
ган ҳолда, фақат ўз манфаатларини кўзлаб қилган тор 
кўламли уринишлари кутилган натижаларга олиб келмай- 
ди. Умуминсоний, умумбашарий муаммоларни фақат бир- 
галашибгина ҳал қилиш мумкин.

Янги асрга «ахборот асри» деб ном берилаётгани ҳам 
бежиз эмас. Ахборот XXI асрнинг энг қимматли товар 
маҳсулотига айланишига асослар бор. Гап шундаки, 
дунёнинг аксарият кўпчилик мамлакатлари узоқ йиллар 
давомида ташқи дунё тўғрисидаги ахборотларни собиқ 
империялар, ахборот тарқатиш бўйича гегемонликни қўлга 
киритган мамлакатлар орқали олар эдилар. Шулар қато- 
рида жумладан биз ҳам Осиё, Африка ва Лотин Амери- 
касида кечаётган жараёнларни, миллий-озодлик ҳаракат- 
лари тафсилотларини собиқ тузумнинг қизил элагидан 
ўтказилган ҳолда олар эдик ва бунинг оқибатида 
дунёдаги иж тим оий-сиёсий  ҳолат, кучлар нисбати 
тўғрисидаги тасаввуримиз иау қизил элакка мосланган 
эди. Бугун эса, дунёнинг жуда кўп мамлакатлари ўз 
мустақилликларига эришиб, бир-бирлари билан бевоси- 
та алоқа боғлаш, бевосита ҳамкорлик қилиш имконияти- 
га эга бўлдилар. Дунё фақат оқу қорадан эмас, турфа 
хил ранглардан, турфа хил қарашлардан, бир-бирига 
мутлақо ўхшамайдиган, айни пайтда бир-бирига мутлақо 
халақит бермайдиган турмуш тарзларидан иборат экан- 
лиги аён бўлди.

Силиврида ўтказилган қурултой қатнашчилари айни 
мана шу ҳолатларга жиддий эътибор бериб, инсоният ол- 
дида турган ва ҳамма учун бирдай дахлдор муаммолар- 
ни ҳал этишда ёзувчилар ва журналистларнинг бурч £а 
вазифалари, оммавий ахборот воситалари, бадиий 
адабиётнинг масъулияти нимадан иборат эканлиги 
тўғрисида фикр алмашдилар.

Кўпчиликнинг фикрича, янги асрда Европа ва Осиё 
қитъалари инсоният тараққиётининг муҳим ўчоқларидан 
бирига* айланади. Жаҳон бўйича ялпи миллий 
маҳсулотнинг 60 фоизи, энергия ресурсларининг 70 фо- 
изи ишлаб чиқариладиган, табиий бойликларнинг акса- 
рият кўп қисми жойлашган бу минтақанинг ижтимоий- 
сиёсий, иқтисодий нуфузи янада ошади. Савдо-сотиқнинг 
асосий йўллари яна шу қадим йўллардан ўтади. Бундай 
шароитда бадиий адабиётнинг тарбиявий аҳамияти, ом- 
мэвий ахборот воситаларинИнг масъулияти ортади. Не- 
гаки , янгича ш ароитларда одамлар б ир -б и рл ар и  
тўғрисида, жаҳонда, ён-атрофларида кечаётган, содир 
бўлаётган жараёнлар, воқеа-ҳодисалар тўғрисида чин ах- 
боротларни олишлари керак. Бу ахборотлар, зарур маъ- 
лумотлар исте^молчиларга ўз вақтида, тўла ва моҳияти 
бузилмаган ҳолда етказиб берилиши керак. Бадиий асар^ 
ларда одамларнинг турмуш тарзи, ўй-кечинмалари, руҳий- 
маънавий ҳолатлари реал тасвирланиши зарур. Ахборот 
воситалари сиёсий гуруҳбозлик ўйинида қўғирчоққа ай- 
ланиб қолмаслиги, маълум кучларнинг манфаати деб 
воқеалар тафсилотини бузиб талқин этмаслиги айниқса 
муҳим.

Қурултойда қатнашган Туркия, Озарбайжон, Македония, 
Албания, Қирғизистон, Грузия ва бошқа мамлакатлардан 
келган нотиқлар ўз касбдошлари эътиборини масалзнинг 
айни шу томонига қаратдилар. Россияда кечаётган бугун- 
ги мураккаб жараённи, Тоғли Қорабоғда содир бўлган 
можарони ёритишда матбуот йўл қўйган ва қўяётган кам- 
чиликларни рўйи рост таъкидлаб ўтдилар. Озарбайжон- 
лик таниқли ёзувчи Анор ўз нутқида Қорабоғ можароси- 
даги биринчи ўқ ўқотэр қуролдан эмас, ёзувчининг масъ- 
улиятсиз қаламидан отилганлигини куюниб гапирди. 
Бошқа бир қатор нотиқлар айрим оммавий ахборот воси- 
таларида оддий одамларнигина эмас, халқларнинг, мил- 
латларнинг шаънини таҳқирловчи ҳолатлар ҳам йўқ эмас- 
лигини мисоллар билан кўрсатиб ўтишди. Албания вакил- 
лари ўз мамлакатларида кечаётган мураккаб жараёнларни 
ахборот агентликлари  кўп ҳолларда бирёқлам а 
ёритаётганлари, воқеа-ҳодисалар моҳияти атайин бузиб 
талқин этилаётгани хусусида гапирдилар.

Қурултой қатнашчиларининг фикрича, бундай ҳолатлар- 
га тушиб қолмаелик учун матбуот энг аввало мустақил 
бўлиш и керак. О ммавий ахборот воситаларига  
кўрсатилаётган ёрдам, ҳомийлик ҳамиша холис бўлиши, 
унинг сўзига, мавзуларига таъсир этмаслиги зарур. Ғарб 
мамлакатларидаги жуда кўп нуфузли нашрлар ўз фаоли- 
ятларини шу нашрларни сотиб олган хўжайинлари 
дунёқараши асосида олиб бораётганлари сир эмас.

Қурултойда Ўзбекистон Ёаувчилар уюшмасииинг раи- 
си, Узбекистон Қэҳрамони Абдулла Орипов сўзга чиқиб, 
бугунги мустақил Ўзбекистонда кечаётган жараёнлар, 
мустақилликнинг дастлабки етти йили ичида қўлга кири* 
тилган ютуқлар, адабиёт, санъат, тарих вн маънавиятга 
берилаетган эътибор, ўзбек адибларининг янги асарла- 
ри тўғрисида батафсил сўзлаб берди. Ушбу сатрлар му> 
аллифи ўз маърузасида тингловчилар эътиборини мам- 
лакатимиз оммавий ахборот воситалари тизими ва 
йўналишида юз бвраётган ўзгаришлар, журналистик фа- 
олият билан боғлиқ янги қонунлар, ўзбвк миллий жур* 
налистикасинииг бурч ва ваэифаларига қаратди. Айни 
чоғда бизнинг матбуотда одамларнин! оддий инеоний 
туйғуларини оёқ-ости қилмаслик, асоссиз равишда мало- 
мат тошларини отмаслик, миллатлар, элатларнинг шаъ- 
нига мос келмайдиган ҳэтти-ҳаракатлардан сўэ бораси- 
дс! тийилиш зарурлигидан келиб чиққан ҳолда журналис- 
тика этикасига доир ахлоқ кодексини ишлаб чиқиш за* 
рурлиги тўғрисидаги таклифимиз қурултой қатнашчилари 
томонидан якдиллик билан маъқулланди аа якунловчи 
баёнотга киритилди.

Қурултой қатнашчилари бундай учрашувларни доимий 
равишда ўтказиб туришга қарор қилдилар,

Ақмаджон МЕЛИВОЕВ



Сўнгги вақтларда ўзбек 
матбуоти, хусусан, телеви- 
дение анчайин ю ксалиш  
палласига киргандек. Зо- 
тан, ЎзТВ  орқали  
б е р и л а ё тга н  бир  қатор  
т а ҳ л и л и й - т а н қ и д и й  
ч и қи ш л а р , кўр са тувл а р  
фикримизнинг исботидир.

Т В нинг «А хборот» ва 
« Т а қ л и л н о м а »  
кўрсатувлари долзарб му- 
аммоларни ўз вақтида оди- 
лона кўтариб чикдётганлиги 
билан телетомош абинлар 
эътиборини қозонмокда.

Ш унингдек, ҳаф танинг 
дам олиш кунлари узлуксиз 
бериб борилаётган «М у- 
н а в в а р  д ун ё » , «Т унги  
ё ғд у»  ва «Аср 
м ў ъ ж и э а с и »  каби  дам  
олиш дастурлари ижодкор- 
лари фаолиятини алоҳида 
та ъ ки д л а ги м  келади . 
Кўрсатув ижодкорлари яна- 
да ранг-барангликка инти- 
либ, бир хилликдан қочиш- 
га  ҳа р а ка т  қилса лар  
мақсадга мувофик бўларди.

« М а ъ р и ф а т »  
муҳарририятининг «Сомон 
йўли» туркум кўрсатувлари, 
назаримда, сўнгги вақтда 
ўз том ош абинларига  эга 
бўлиб бормоқда. Раҳмон

Қ ўч қо р  олиб  б о р а ё тга н  
«Ҳ айрат»  эса  ҳеч 
муболағасиз айтиш мумкин- 
ки, оммавийлашмокда.

Хуллас, кейинги вақтларда 
ТВ ҳақиқий ҳаёт кўзгуси си- 
фатида озм и-кўпм и  ўзини 
намоён этмоқда. Зотан, у 
шундай бўлмоғи лозим.

Камол ОЛЛОЁР

«Ё ш лар т е л е ка н а л и »
дастури тележурналистлар- 
нинг изланишларидан дало- 
лат б е р м о қд а .
Кўрсатувларнинг ранг-баран- 
глиги, уларнинг томошабин- 
ларни зериктирадиган дара- 
жада чўзилиб кетм аслиги  
айни муддаодир. Яна эъти- 
борли томони шундаки, те- 
леканал ўз даврасига омма- 
га таниш ва нотаниш ёш ис- 
теъдодларни жамлаётир. Ал- 
батта, ҳар бир янгиликнинг 
ўзига яраша камчиликлари 
ҳам бўлиши табиий. Модо- 
мики ш ундай экан , уш бу 
кўрсатув  таш килотчилари  
б ир  н а р са н и  н азард ан  
қо ч и р м а с л и кл а р и  ке р а к . 
Яъни, телетом ош абинлар- 
нинг аксарияти қишлоқларда 
яш аш и, ю ртим из кўп ас- 
рлардан буён мусулмонобод 
б ў л и б ' ке л га н л и ги н и  ҳам

ҳи со б га  олиш лари зарур , 
деб ўйлайман.

X. КАРИМОВ

ЭВГУЛПК
Бухоролик оддий қурувчи Улуғбек 

Абдуллаев буюк муҳаддис Имом ал- 
Бухорийнинг хзети туғрисида бадиий 
филм яратилишини анчадан буён орзу 
қиларди. Яқинда у ана шу эзгу орзу- 
сига етди. Имом ал-Бухорий ижодига 
бағишланган беш серияли бадиий 
филмга ўзи ҳомийлик қилди. Филм

режиссёри Мақсуд Юнусов, сценарий 
муаллифи Садриддин Салим Бухорий, 
бастакор Ўлмас Расулов. Имом ал-Бу- 
хорий ролини актёр Ҳожимуҳаммад 
Рафиқов ижро этган.

Бухоро, Қозоғистон ва Миср дав- 
латининг Қоҳира, Искандария 
шаҳарларида суратга олинган мазкур 
бадиий филмни ҳомий Ўзбекистон те- 
левидениесига ҳадя қилди. Филм 
Имом ал-Бухорийнинг 1225 йиллик 
тўйи арафасида эфирга чиқади.

«Ёшлар телеканали»нинг
яқинда ташкил этилган «Ра- 
курс» , «М унозара , б а қс , 
то р ти ш у в »  каби  адабий 
кўрсатувлари барча китоб- 
хонлар ва санъат шайдола- 
рининг диққатини тортаётган 
бўлса ажабмас.

«Ракурс». Ф арангча сўз 
билан  н о м л а н га н  м а зкур  
кўрсатув ижодкорлар ҳаётига 
б а ғи ш л а н га н . М ен бу 
кўрсатув орқали санъат ки- 
ш иларининг кўнгил олами 
билан яқиндан танишяпман.

«Мунозара, бахс, торти- 
шув» кўрсатуви эса айнан 
адабий  м уҳитга
бағишланганки, мен бундан 
жуда хурсанд бўлдим. Агар 
э с и н ги зд а  бўлса,* бундан 
тўрт-беш йил илгари адабий 
муҳитда «Адабиёт ўл ад и - 
ми?», деган  савол пайдо 
бўлган эди. Тўғрисини айт- 
сам, ўшанда менга бу савол 
жуда ғалати туйилган. Ахир 
ад аб и ётнинг б о қи й  экани 
исб от талаб қилм айдиган  
ҳақиқат-ку ! — деб ўзимча 
та а ж ж уб га  туш ганм ан . 
Ам м о « М у н о з а р а , б а ҳ с ,

т о р т и ш у в »  
кўрсатувининг 
ке й и н ги  с о н - 
ларидан бири- 
да ёзувчилар 
Ш укур  Хол- 
м ирзаев , На- 
зар Эш онқул, 
ш оир  Вафо 
Файзулло, ёш

та н қи д чи  Р аҳим ж он
Раҳматлар иштирок этди ва 
юқоридаги савол яна ўртага 
ташланди. Қизиғи шундаки, 
бошда мени ажаблантирган 
бу савол адабиёт ва жамият 
хусуси д а ги  б о ш қа  мени 
ҳақиқатларни туш униш имга 
сабаб бўлди. Умуман, бундай 
адабий кўрсатувлар ҳақида 
ке н гр о қ  тўхталиш мумкин. 
Л екин  м уҳим и бу эм ас. 
Муҳими, бундай кўрсатувлар 
ора йўлда қолиб кетмаса, 
давомли бўлса. Ўйлайманки, 
адабий муҳитнинг жонлани- 
шига «Ёшлар телеканали» 
ўзининг муносиб ҳиссасини 
қўшади.

Акмал МАМАДАЛИЕВ
★ ★ *

Ўзбекистон телевидение- 
сида турли мавзуларда янги 
к ў р с а т у в л а р
тайёрланаётганлиги томоша- 
бинлар  эъ ти б о р и н и
қозонмокда.

Кейинги  пайтларда ана 
шундай мазмун ва моҳият 
жиҳатидан тубдан янгиланган 
кўр с а ту в л а р д а н  бири  
« Т а қл и л н о м а » д и р . Бу 
кўрсатув орқали мамлакати- 
мизда юз бераётган янги- 
ликлар, воқеалар, хабарлар 
атроф лича , ке н г  таҳлил 
э ти л а ё ти р . Ж аҳонда  рўй 
берган ўта муҳим воқеаларга 
батафсил шарҳлар берилиб, 
то м о ш а б и н л а р га  ҳавола 
этилмокда.

Мамлакатимиз Президен- 
ти Ислом Каримовнинг хори- 
жий давлатларга қилган таш- 
рифлари,-расмий ва амалий 
учрашувлар тўғрисида ҳам

батафсил маълумотлар бе- 
риб борилмокда. Айниқса, 
ю ртбош им изнинг Исроил 
давлатига қилган кенг са- 
фари ҳақидаги кўрсатув, 
« Т а қл и л н о м а »  учун 
тайёрланган лавҳалар то- 
м о ш а б и н л а р д а  катта  
қизиқиш уйғотди.

« Т  а қ л и л н о м а »  
кўрсатувида ижтимоий таъ- 
м инот, аҳолига  м аиш ий 
хизм ат кўрсатиш , тран - 
спорт, бозорлардаги аҳвол 
ҳақид а  дадил  та н қи д и й  
л а в ҳ а л а р н и н г  
б е р и л а ё тга н л и ги  ва шу 
кўрсатувнинг ўзидаёқ бу 
с о ҳа га  м утасад д и
раҳбарларнинг воқеага му- 
н о са б а ти  маълум
қилинаётганлиги ҳам томо- 
ш а б и н л а р н и н г  
«Т ақл ил ном а»га  бўлган 
м е ҳр и н и  янада
оширмокда.

« Т а қ л и л н о м а »  
кўрсатувининг охирги со- 
нид а  Д о ш к е н т  — 
Самарқанд — Термиз ав- 
то м а ги с тр а л и  б ўйлаб  
та й ё р л а н га н  лавҳа
кўпчиликда катта қизиқиш 
уйғотди. Йўловчилар дили- 
д а ги  га п л а р , та н қи д и й  
мулоҳазалар ошкора изҳор 
этилганлиги телевидение- 
га , м а тб уо тга  бўлган  
иш ончнинг тайёрланиш и 
аҳоли қалбида адолатга, 
демократияга бўлган умид 
т у й ғ у л а р и н и  
м уста ҳка м л а ш га  хи зм а т 
қилиши шубҳасиздир.

М уқаммадражаб
ИМОМОВ

ГАЗЕТА УКИИСИЗМИ?

Iь

Боши 1-бетда.
дўкон пештоқларида бир неча 
кун сарғайиб ётади. Чунки бу 
газеталар узоқ вилоят туман- 
ларига камида икки-уч кун ке- 
чикиб келтирилади. Натижада, 
турлй хабарлар, мақолалар- 
нинг долзарблиги йўқолади. 
Албатта, ҳеч ким «қариган 
газеталаряни олмайди. Ада- 
бий-бадиий, оммабоп ҳафта- 
лик газета-журналларни Қува 
туманидаги мавжуд иккита (!) 
газета дўкончасидан, ҳатто 
кундузи чироқ ёқиб ҳам топа 
олмайсиз.

Энг ачинарлиси эса бу 
ҳол бирон бир мутасадди 
раҳбарни, бирон бир газет- 
хонни ажаблантирмайди.

Тош кент шаҳрида эса 
ўзгача манзара. Мабодо га- 
зета дўконлари ёнидан ўтиб 
қолсангиз, дилингиз яйрайди. 
Нақ шу бугунги, яп-янги юз- 
лаб номдаги газета-журнал- 
лар пештахталарга қатор те- 
риб қўйилган. Танлаб, ўзин- 
гизга маъқул бўлганини олиб 
ўқийверасиз. Хоҳланг, «Мил- 
лий тикланиш» газетасини 
ўқинг. Хоҳланг «Ўзбекистон 
футболи» ёки «Соқибқирон 
юлдузи» ни харид қилинг. 
Фарғона вилоятининг деярли 
барча туманларидаги газет- 
хонлар эса бундай имконият- 
дан бебаҳра яш айдилар. 
Ҳатто улар баъзи янги газе- 
таларнинг номларини ҳам 
билишмайди.

Балки газета-журналларга 
кўпчилик обуна бўлиб 
ўқишаётгандир, деган умидда 
Қува тумани алоқа 
бўлимининг обуна ишлари му- 
тасаддиси Роҳатхон опа Те- 
шабоева билан учрашгани- 
мизда у киши туман бўйича 
1998 йилги обуначилар 
рўйхатини қўлимизга тутқазди.

Мана, уларнинг айримлари:

«Ўзбекистон адабиёти ва 
санъати» газетаси — 25 та, 
«Оила ва жамият» — 22 та, 
«Ўзбекистон овози» — 43 
та, «Халқ сўзи» — 89 та, 
«Фарғона қақиқати» - 170 
та, «Тонг юлудузи»— 79 та, 
«Саодат» журнали — 350 та, 
«Гулхан» — 533 та, «Ғунча» 
— 620 та, «Гулистон» — 2 
та, «Ёш куч» - 25 та, «Муш- 
тум» журнали — 2 та.

Аҳмад ал-Ф арғонийдек 
фарзанди бўлган қуваликлар- 
нинг бугунги кунда бармоқ 
билан саноқлигина обуначи- 
лари борлиги ҳар қандай ки- 
шини ажаблантириши мум- 
кин. Ваҳоланки, Қува тумани- 
да 170 минг аҳоли яшайди. 
Ўнлаб йирик ташкилотлар, 
корхоналар, мактаблар мав- 
жуд. Агар ҳар бир ташкилот 
ва хўжалик раҳбари ақалли 
иккитадан газета-журнал 
олиб ўқиганларида ҳам 
Роҳат опанинг рўйхатига би- 
роз барака кирармиди? !

Айтишларича, Японияда 
оналар фарзандлари учун 
ҳар ойда камида 40 та ки- 
тоб олишаркан. Бизда эса 
«Тонг юлдузи» болалар геза- 
таси ҳар мингта болага бир 
дона тўғри келади.

— О чиғини айтсам , — 
дейди вилоят «Почтамт» 
қошидаги матбуот уюшмаси 
ҳиссадорлик жамияти раиси 
Муҳаббатхон Сотволдиева - 
газета-журналларнинг ном- 
лари турличаю, лекин акса- 
рининг мазмуни бир хил, 
фикрлар саёз, жуда зери- 
карли чиқяпти. Оқибатда 
улар сотилмай тўпланиб 
қолмоқда. Ва бу тўпланиб 
қолган газета-ж урналлар 
эвазига Тошкентдан 2 мил- 
лион сўм қарз бўлиб қолдик. 
Натижада, газеталарни 
юбормай қўйишди. Қараб-

сизки, товар айирбошлаш 
умуман камайиб кетди.

Иккинчидан, газета-жур- 
наллар вилоятлар туманла- 
рида Тошкентдагига нисба- 
тан қиммат сотилади. 
Йўлкира ҳақи қўйилади-да! 
Бу ҳам газетхонларнинг 
озми-кўпми эътирозига са- 
баб бўлмокда.

Учинчидан эса, ҳозир 
одамларда газета-журнал 
ўқишга нисбатан ҳафсаласиз- 
лик, лоқайдлик касали пайдо 
бўлгандек.

Ҳа, назаримда биз 
кўпинча икки қаватли уйлар 
қуриш, дабдабали тўйлар 
қилишга пул топамиз-у, хо- 
надонимизга кунига ақалли 
биронта газета ё журналнинг 
кириб келишига — маънави- 
ятимизни бойитиб, кўнгил 
кўзларимизни очишга эъти- 
бор беравермаймиз.

Мана, ушбу кунларда 1999 
йил учун газета-журналларга 
обуна бошланди. Ташкилот, 
хўжалик раҳбарлари, халқ 
маорифи бўлимлари бу ишда 
жонкуярлик кўрсатиш лари 
жоиз. Пул йўқ, деб умуман 
матбуот наш рларидан 
узоқлаш иб кетган колхоз 
раҳбарлари, идора ходимла- 
ри, келажак авлод мураббий- 
лари бўлган ўқитувчилар 
энди . ғафлат уйқусидан 
уйғонишлари керак. Газета- 
журналларга обунани ташкил 
қилишда касаба ташкилотла- 
ри меҳнаткашларга моддий 
ёрдам беришлари зарур.

Президентимиз айтганла- 
ридек;^онгни , тафаккурни 
ўзгартирмасдан. туриб, биз 
кўзлаган озод ва обод жами- 
ятни барпо этиб бўлмайди. 
Бу йўлда эса матбуотнинг 
роли нақадар юксак эканли- 
ги ҳеч кимга сир эмас. '

Санъат МАҲМУДОВА

Марказий Осиё, хусусан Ўзбекистон энг 
қадим замонлардан бери инсон яшаб келаётган 
диёрдир. Шу боис бу ўлка халқлари ғоят қади- 
мий ва буюк маданий обидаларга, ёдгорликлар- 
га, анъаналарга эга. Улуғ аждодларимиз қолдир- 
ган бу бебаҳо мерос кейинги йилларда ҳар то- 
монлама чуқур ўрганилмокда. Қадимшунослар 
ўлкамиз ўтмишини тадқиқ этиб унинг жаҳон ци- 
вилизацияси марказларидан бири эканлиги 
ҳақида талай далиллар топмокдалар.

Бундан 60 йил муқаддам Хоразмда иш бош- 
лаган археология экспедицияси ўлкамиз тарихи- 
ни кенг ўрганиш борасида дастлабки катта на- 
гижаларга эришди. Хоразм вохэсида қадимги за- 
монлардаёқ, хусусан неолит давридаёқ, бой 
м о д д и й  ва маънавий маданият мавжуд бўлган. 
Экспедиция раҳбари профессор С. Толстов кўп 
йиллик иш якунлари асосида .ёзган китобини 
«Қадимги Хоразм цивилизацияси изидан» 
деб номлади ва 1948 йили Москвада чоп этдир- 
ди. Унда Амударёнинг қуйи хэвзасида топилган 
Калтаминор маданиятига катта эътибор берил- 
ган. Топилган ашёлар милоддан аввалги 5—3

* минг йилликларга мансуб, дейди С. Толстов., 
Булар — чақмоқ тошдан ясалган кўплаб меҳнат 
қуроллари, сополдан ясалган ва турли хил 
нақшлар билан безатилган рўзғор буюмлари. 
Улар ичида арча барги сингари геометрик шак- 
лдаги нақшлар ҳзм кўп учрайди. Бундай неолит 
даврига оид ашёлар кейинги пайтларда Сирдарё 
ва Зарафшон воҳаларида хэм топилди.

Академик Яҳё Ғуломовнинг 1959 йилда нашр 
этилган «Хоразмнинг сугорилиш тарихи» аса- 
ридан аёнки, бу ҳудудда қадим даврлардаёқ му- 
раккаб суғориш тизимлари ва шохобчалари (ка- 
наллар, гўғонлар, чиғирлар) бўлган, ‘улар аниқ 

'ҳисоб-китоб асосида барпо этилган. Демак, 
суғорма деҳқончиликнинг муҳим асослари ўша 
пайтлардаёқ мавжуд бўлган. Муаллиф аниқ да- 
лилларга таянган ҳолда бу ўлка инсбн цивили- 
зациясининг дастлабки ўчоқларидан биридир, 
деган асосли хулосага келган эди.

Асримизнинг 70--80-йилларида Сурхондарё 
вилоятидаги Шеробод тумани ҳудудида кздим- 
шунослар Сополлитепа ва Жарқўтон маданияги- 
ни очдилар. Бу ердаги ноёб топилмалар брон- 
за даврида, яъни бундан тўрт минг йил 
муқаддам вужудга келган экан. Бу маълумотлар 
билан танишган академик Г. Пугаченкова хэйрат- 
ланиб бундай деган эди: «Жаркўтонда топил- 
ган ашёлар шундан далолат берадики, бу 
ерда милоддан аввалги 3-2 минг йиллик- 
ларда, мьни бронза давридаёқ цивилизаци- 
янинг асосий белгилари кўзга якқол ташла- 
нади. Д ем ак, Ж арқўтон қадим ги Бобил, 
кўхна Миср ва бошка ажойиб илк цивили- 
зациялар билан замондошдир». Шу каби 
ишончли манбаларга таяниб Ўзбекистон Респуб- 
ликаси Президенти Ислом Каримов БМТ Бош 
Ассамблеясининг 48-сессиясидаги маърузасида: 
«Дунёдаги энг қадимий цивилизациялардан бири 
Марказий Осиё мантақасида пайдо бўлган», де- 
ган эди.

«Цивилизация» сўзи нисбаган яқинда, икки 
аср муқаддам, француз маърифагчилари томо- 
нидан илмий истифодага киритилган, Улар бу 
ибора орқали ҳур, озод, одил, ҳуқуқий тизимга 
эга гражданлик жамиятини ифода қилганлар. 
Лотинча «сшШв» қадимДан фажданлик, яъни 
ҳарбийлашмаган жамият маъносида тушунилгвн.

Кейинчалик бу сўз турлича, кенг мазмунда 
ишлатиладиган бўлиб кетди. Масалан, америка- 
лик антрополог Л. Морган, унинг кетидан немис 
олими Ф. Энгельс одамзод тарихидаги цивили- 
зацияни ёнвойилик, ваҳшийлик ва 
яримваҳшийлик давридан кейин келган, ижти- 
моий гизими шаклланган, ижтимоий табақа ва 
синфлар, давлатлар, хусусий мулкчилик ташкил 
гопган инсон жамияти ривожининг муҳим 
босқичи сифатида англаганлар. Инглиз тарихчи- 
си А. Тойнби цивилизацияларни ҳудудий мада- 
ний-тарихий тараққиёт кўриниши деб ҳисобла- 
ган.

цивилизациянинг б0Ц1ланиш нуқтаси ва асо- 
сий обьекги ~ бу, инсондир. Одам табиат неъ- 
матларидан ўз эҳтиёжи учун фойдаланишга ва 
унинг усгидан ўз ҳукмронлигини ўтказишга ин- 
тилади. Шунинг учун ҳам у дунё гараққиётидан 
манфаагдор. Шу боис цивилизация катта сафар- 
барлик кучига хэм эга.

Цивилизация бу одамнинг комиллик, етук- 
ликка интилиш белгисидир. Ал-Форобий «Фозил 
шакэр ақолисининг маслаги» асарида шундвй 
дейди: «Қар бир инсон табиатан шундай ту- 
эилганки, у яшаш ва олий даражадаги етук- 
ликка эришишга харакаг килади». Аллома 
ўвининг бошқа рисоласида: «Давлатнинг вааи-
фаси инсонларни бахт-саодатга олиб бо-
ришдир. Ву эса илм ва вхши ахлоқ ёрда- 
мида қўлга киритилади», деб таькидлайди.

Юеуф Хос Ҳожиб ўзининг машҳур «Кутадгу 
билиг» китобида жамиятни мувофиқлашгириш, 
уйгунлаштириш, унга такомил бахш этипгни ин- 
соннинг асосий бурчи деб билади. Бунинг учун 
аввало илм ва уни ҳаётга гадбиқ этиш

муҳимлигини уқтиради. Унинг суюкли қаҳрамони 
ақл ва билим эгаси бўлган.

Алишер Навоий комилликни инсоннинг маъри- 
фатли бўлишида, юксак маънавиятида, адолатнинг 
тантанасида ва, ниҳоят, халқ ва юртбошининг 
ўзаро садоқатидадир, дейди.

Франция донишмандлари ақл ва’ адолатга асос- 
ланган жамиятни цивилизацияга эришган мамла- 
кат деб ҳисоблаганлар. Машҳур немис олими Ге- 
гель эса цивилизацияни маънавий-руҳий мадани- 
ятнинг моддий-техник асоси, деб тушунган.
, Кўриниб турибдики, цивилизация замирида ақл- 

заковат, фаросат, ҳаётга ижодий ёндошиш, бети- 
ним меҳнат каби фазилатлар мужассам. Шунинг 
учун ҳам кўпчилик луғатларда цивилизация сўзи 
ижтимоий тараққиёт, моддий ва маънавий мада- 
ният даражаси деб талқин этилади.

Юрий Яковец ўзининг «Цивилизациялар тари- 
хи» (М. 1997) китобида: «Жақон цивилизацияси
— бу иисон эқгиёжи, қобилияти, билими, укуви 
ва қизикишининг маълум бир даражаси, иш- 
лаб чиқвриш нинг технологик ва иқтисодий 
усули, сиёсий ва ижтимоий муносабат тизи- 
ми, маънавий тарақкиёт савиясини белгилов- 
чи тарихий даврдир», дейди.

Инсоният тарихи далолат берадики цивилизация 
куртаклари ер куррасининг бир неча турли қитъа 
ва ҳудудларида мустақил равишда пайдо бўлган ва 
шу сабабдан унинг ўзига хос кўринишлари мавжуд. 
Замонлар ўтиб бу маҳаллий цивилизацияларнинг

тадир. Биламизки, ҳар бир махлуқ сезги органла- 
рига эга. Лекин фа»^ат одамзод атроф-муҳитни 
англаш, идрок этиш, хулосалар чиқариш, табиат- 
нинг айрим элементларини ўз манфаатларига мос- 
лаш, қулайликлар яратишдек нодир неъматга са- 
зовор бўлди.

Мезолит даврида жаҳоннинг кўп қитъаларида 
тектоник ўзгаришлар: йирик экологик таназзул юз 
берди, зилзилалар бўлди, музликлар эриди. Шу 
боис табиий шароит кўп ҳудудларда кескин ўзгар- 
ди, одамларнинг катта-катта гуруҳ бўлиб иқлими 
дурустроқ жойларга кўчишлари бўлди (шу жумла- 
дан Марказий Осиёга ҳам). Янги шароитга мос- 
лашиш эса, кишини янада фаолроқ бўлишини 
тақозо қилди. Маълумки, ўқ-ёй, камон мезолит 
даврининг мевасидир, унинг тарихий аҳамияти 
барчага аён. Инсон тирикчиликнинг янги манба- 
ларини излайди. Маҳсулотни сунъий равишда 
етиштиришга ўргана бошлайди. Бошоқли донлар, 
хонаки моллар (қўй-эчки), ишлаб чиқаришнинг янги 
қуроллари кўп минтақаларда мезолит ва неолит 
даврининг маҳсулидир. Кўпчилик олимлар ана шу 
асрларни цивилизациянинг дастлабки муҳим 
қадамлари даври деб ҳисоблайдилар. 
Тадқиқотчиларнинг айримлари эса «неолит 
инқилоби» цивилизациялар тарихининг бошланиши 
деган хулосага келадилар. Уларнинг фикрича дас- 
тлабки цивилизациялар марказлари Олд Осиё ва 
Яқин Шарқ бўлган, хусусан Нил, Фрат, Дажла, 
сўнг Ҳинд, кейин Янцзи воҳалари тилга олинади4

кроманьёнлар пайдо бўлди. Улар 
тинимсиз меҳнат натижасида ақлий 
ва жисмоний жиҳатдан ривожланди- 
лар ва биологик хусусиятлари ўзга- 
риб борди. Меҳнат қуроллари тако- 
миллашади, нутқ маданияти ўсиб, 
фикрлаш анча ошади. Олов сунъий тарзда ярати- 
лади, овчилик анча ривожланиб, кенг ҳудудларга 
тарқалади. * . ^

Қадимшунос олимлар Ў. Исломов, А. Асқаров, 
А. Сағдуллаев ўз тадқиқотларида минтақамиз' та- 
рихининг энг асосий саналари тўғрисида тўхталиб, 
қуйидаги муҳим тарихий воқеаларга диққатни тор- 
тадилар.

Ўзбекистон ҳудудида одамзоднинг пайдо 
бўлганига бир миллион йилга яқин вақт ўтган. Энг 
қадимги аждодларимизнинг излари Фарғона вило- 
яти Сўх тумани Селенғур ғоридан топилган. Олим- 
лар уни «Фергантроп», яъни Фарғона одами деб 
атадилар. Сурхондарё вилояти Бойсун тумани Те- 
шиктош ғоридан неандертал одам боласининг 
қабри топилган. У бундан 100 минг йил ^бурун 
яшаган деб тахмин қилинади. ,

Одамзод тарихида бундан 40-35 минг йил ол- 
дин она уруғи (матриархат) даври бошланди. Она 
уруғи юқори полеолит, мезолит, неолит ва энео- 
лит даврларида ҳукмронлик қилган. Шу даврлар- 
нинг илк босқичида европали, негрсимон (ҳабаш- 
симон) ва мўғулсимон ирқлар шаклланди. Бу 
жараёнда ҳар бир уруғ ва ирқ тарқалган

бир қатор хусусиятлари бошқа ҳудудлардаги 
тараққиёт белгилари билан қоришиб умуминсоний 
цивилизация вужудга келган. Асрлар ўтиб бу ма- 
даният даражаси ўсиб борган, янги-янги чўкқиларга 
эришган.

Хуллас, XXI аср бўсағасидаги цивилизация бу 
инсониятнинг узоқ тарих давомида эришган энг 
буюк неъматидир. Бугунги кунда дунё миқёсида 
кенг маънода оладиган бўлсак, цивилизация бу 
қирғинбарот урушларга йўл қўймаслик, давлатла- 
раро низо ва можароларни сиёсий воситалар би- 
лан ҳал этиш, мамлакат ичидаги келишмовчилик- 
ларни кучга зўр бермай тинчлик йўли билан бар- 
тараф қилиш, инсон ҳуқуқи ва қонун устуворлиги- 
ни таъминлаш демакдир.

Тарихни ижтимоий-иқтисодий формацияларга 
бўлиб ўрганиш ўзини кўп жиҳатдан оқламади. Кўп 
тарихшуносларнинг фикрича цивилизацион ёндо- 
шиш анчагина холис ва объективдир. Жаҳоннинг 
асосий қитъалари каби Марказий Осиё ҳудудида 
ҳам ибтидоий жамият ривожланишининг маълум 
босқичлари мавжуд. Палеолит энг қадимги ва узоқ 
асрларни ўз ичига олган тош давридир. Ундан кей- 
инги мезолит даври милоддан аввалги 12-7 мингй- 
илликларни ўз ичига олади, сўнг неолит — милод- 
дан аввалги 6-4 мингйилликлар, энеолит (мис-тош) 
даври — милоддан аввалги 4-3 мингйилликлар, 
бронза даври — милодцан аввалги 3-2 мингйил- 
ликлар ва темир даври — милоддан аввалги 1 
мингйилликнинг бошларини ўз ичига олади.

Сайёрамиз тарихида энг буюк воқеа одамзод- 
нинг ҳайвонот дунёсидан аж^алиб чиқиши бўлган. 
Бир қанча олимлар, хусусан Ў. Исломов, одамлар- 
ни маймундан эмас, балки маймунсимонлар оила- 
сига кирган жонзотлардан узоқ вақтлар давомида 
шаклланган, деган тахминни қўллайдилар. Шарқий 
Африканинг Олдувай дараси ўзанида энг қадимги 
одам суяклари топилган. Бу суяклар 1 млн. 700 
минг йил аввал яшаган кишига мансуб. Антропо- 
генез фани одамзоднинг пайдо бўлиш даври тах- 
минан беш млн. йилни ўз ичига олади, деб ҳисоб- 
лайди. Неандертал қиёфали одамнинг тарқалиши 
милоддан аввалги 100-40 минг йилликларга оид- 
дир. Замонавий қиёфали одамларнинг 
(кроманьёнларнинг) пайдо бўлиши милоддан авва;г- 
ги 40-30 минг йилликларга гўғри келади.

Қадимги одамларда онгнинг пайдо бўлиши, 
фикрлаш қобилиятининг вужудга келиши жуда узоқ 
ва ғоят мураккаб жараён бўлган. Бу ҳакда олим- 
ларда гурли мулохэзалар мавжуд, аммо аниқ бир 
умумий хулосаларга келиш мушкул бўлмоқда. 
Аммо бир нарса аёнки яшашга интилиш, жон 
сақлаб қолиш, тирикчилик қилиш қадим1иларни 
фикр қилишга, қиёслаш ва таққослашга мажбур 
этган.

Ҳозирги замон одамига ўхшаш кишилар 
шаклланганига ҳам узоқ минг йилликлар ўгибди. 
Эс-ҳушли одам (Н ото Бар1еп8)нинг шаклланиш 
жараёни мураккаб шароитларда муҳим 
босқичлардан ўтган. Бу даврда энг муҳими анг-
лаш воситаси бўлган инсон миясининг шакллани- 
ши эди, албатта. Кўпчиликка маълумки, инсон ми 
яси маймунлар миясйга қараганда 4-5 марта кат*

Қадимшунос олимлар А. Амальрик ва А. Мон- 
гайт фикрича, Миср инсон ҳаётини таъминлаган ва 
маданиятни вужудга келтирган юрт, энг қадимги 
зироатчилик ватанидир. Деҳқончиликнинг пайдо 
бўлиши кишиларга бошқа юмушларни амалга оши-

риш имконини яратди ва аста-секин ҳунармандчи 
лик ривожлана бошлади.* * *

Марказий Осиёнинг қулай географик шароити 
ибтидоий даврнинг дасглабки босқичлариданоқ ки- 
шилар диққат-эьтиборини ўзига тортиб келган. 
Ҳозирги Ўзбекистоннинг Зарафшон, Сурхондарё, 
Қэшкддарё бўйларидан, Фарғона водийси ва унинг 
тоғёнбағри ҳудудларидан, Оҳангарон ва Чирчиқ 
дарёлари атрофидан, ш унингдек жанубий 
Қозоғистоннинг, Қирғизистон ва жанубий Туркма- 
нистоннинг тоғ ва тоғолди тумрнларидан ибтидоий 
жамоа тузумининг барча даврларига оид ёдгорлик-
лар топилгаи. Ўрта гош даврига мансуб ибтидоий 
кишилар манзилг"оҳлари Марказий Осиёнинг кўп 
жойларида учрайди. Демак, аҳоли бу гтайгларда 
юртимизда кенг тарқалган бўлиб, кишилар Турму- 
шида ва меҳнат қуролларида янги унсурлар пай-
до бўла бошлаган. Эггди улар ибтидоий тўдадан 
уруғчилик жаМоасига ўта бошладилар. Ана шу дав- 
рда ўлкамизда ҳозирги замон одамларигв ўхшаш

минтақаларнинг табиий-географик шароитлари ўз 
таъсирини кўрсатган. Бундан 35-12 минг йил 
муқаддам юртимизда тасвирий санъат вужудга 
кёла бошлади.

Ўқ-ёй мезолит даврининг дастлабки босқичида 
ихтиро этилган. Демак, бу кашфиёт бундан 12-10 
минг йил бурун пайдо бўлган ва инсоният тари- 
хида катта ўрин тутган.

Одамларнинг кузатувчилик қобилиятлари бир- 
мунча ошди. Улар ибтидоий онгга эга бўлиб, бу 
тушунчаларни ҳаётга, меҳнат жараёнига тадбиқ эта 
бошладилар. Бунинг оқибатида деҳқончилик ва 
чорвачиликни кашф этдилар. Бу, албатта, 
хўжаликнинг илғор, унумдор шакли эди. Шу бо- 
исдан тарихчи олимлар бу жараённи цивилизация 
томон қўйилган муҳим одим, деб ҳисоблайдрлар. 
Деҳқончилик ва чорвачилик Марказий Осиёда бун- 
дан 7-6 минг йил аввал пайдо бўлган.

Замонбобо ва Саразм маданияти далолат бе- 
радики, Зарафшон вохдси юртимиздаги қадимий 
деҳқончилик минтақаларидан бири ҳисобланган. У 
энеолит даврига тўғри келади; Қадимги 
деҳқончилик Ўзбекистон жануби ҳамда Хоразм 
воҳасида мавжуд бўлган. Шу даврда одамлар 
ўтроқ яшашга ўта бошладилар, натижада суғорма 
деҳқончилик вужудга келабошлаган. Чуст мадани- 
ятининг таҳлили шуни кўрсатадики, Фарғона во- 
дийсида ҳам ўтроқ деҳқончилик мавжуд бўлган ва 
кўплаб катта-кичик қишлоқлар яратилган. Тошкент 
воҳасида, хусусан Оҳангарон атрофида ҳам аҳоли 
қадимдан деҳқончилик билан шуғулланиб келган.

Янги тош даврида аждодларимиз лойдан идиш 
ясаб, уларни оловда пиширишци, ип йигириш, ка- 
ноф ва зиғирдан мато тўқиш, ёғоч ва қамишдан 
қайиқ ясашни ўрганган/ир.

Ўлкамизда бундан 6 минг йил муқаддам кулол- 
чилик ривожлана бошлади. Пахса бинокорлигининг 
пайдо бўлганига 5 минг йилдан ошган. Энеолит 
даврида темирдан фойдаланиш кашф этилди. 
Одамлар ўз меҳнат қуролларигги ясаш учун ҳар 
хил мустаҳкам тошлар қидириб табиий мисга дуч 
келдилар ва ундан турли буюмлар ясадилар. 
Кейинчалик мисни оловда эритиб ишлатиш кашф 
этилди. Марказий Осиёда очиқ руда 'конлари ва 
улар атрофидаги темир эритиш устахоналари мав- 
жуд бўлган. Хусусан, Калтаминор маданиятини 
яратган аждодларимиз рудадан металл олганлар. 
Соф мисдан қуроллар ясаганлар. Унгача ибтидоий 
одамлар узоқ даврлар давомида фақат тош, суяк 
ва ёғочдан ясалган қуроллардан фойдаланган эди- 
лар. Қадимги «твмирчилар» кейинроқ қалайни 
мисга қориштириб жез (бронза) олишни ўрганган- 
лар. Жездан фойдаланиш меҳнат қуролларининг 
турини кўпайтириаг имкониягини яратди. Махсус 
темирчилик, чилангврлик ва заргарлик устахона-
лари пайдо бўлди,

ЎГмишимизда юз берган йирик ижтимоий ўзга- 
ришлардан бири деҳқончиликнинг чорвачиликдан 
ажралиб чиқиши бўлди, Бу инсоният тарихида би- 
ринчи ижтимоий меҳнат тақсимоти эди. Бу ўта 
муҳим воқеа Ўзбекистон ҳудудида бронза даври- 
да, яъни бундан 4 минг йил муқаддам юз бер- 
ган. Ҳунармандчиликнинг деҳқончиликдан ажралиб

чиқиши кишилик жамиятида иккинчи ижтимоий 
меҳнат тақсимоти бўлди., Содир бўлган бу 
жараёнлар киш иларни ижтимоий
табақаланишига, турли гуруҳ ва синфларга 
бўлинишига олиб келди.

Бундан 3,5 минг йил муқаддам пахтачилик ва 
ипакчилик пайдо бўлди. Деҳқончиликдаги бу 
янги турларнинг вужудга келиши инсон цивили- 
зациясида катта аҳамиятга эга эди. У, хусусан, 
ҳунармандчилик янги уурларининг вужудга ке- 
лишида сезиларли туртки бўлди.

Ўзбекистон Президенти Ислом Каримов Хива 
шаҳрининг 2500 йиллигига бағишланган танта- 
нали маросимдаги нутқида бундай деган эди: 
«Ўзингиз ўйланг, милоддан аввалги VIII-VII 
асрлардаёқ узунлиги 60-70 километр, эни 
35-40 метр бўлган каналлардан иборат му- 
раккаб ва улкан сунъий суғориш тизимла- 
рини яратиб, деққончилик қилган кўхна Хо- 
разм ақли заковати ва матонатига қойил 
қолмай бўладими!»

Сунъий суғоришнинг пайдо бўлиши цивили- 
зациянинг муҳим одимларидандир. Чунки унинг 
вужудга келиши аниқ ҳисоб-китобни, тадбирнинг 
мақсадга мувофиқлигини англашни, етарли маб- 
лағ ва' меҳнатни, катта ташкилотчиликни, одам- 
ларни шу ишга сафарбар қилишни тақозо эта- 
ди. Бу жамоалар томонидан ташкилий равиш- 
да, раҳнамо Яъни ҳокимият (давлат) назорати- 
да кўпчилик манфаатини кўзлаб қилинган кат- 
та тадбирдир.

Қисқаси, ана шундай кенг кўламдаги ижти- 
моий ривожланиш асносида Марказий Осиёда 
дастлабки цивилизация шаклланди.

Маълумки, қадим ўтмишда шаҳарлар, қалъ- 
аларнинг вужудга келиши цивилизациянинг 
яққол бир кўриниши бўлган. Қадимшунослар- 
нинг кейинги йиллардаги изланишлари натижа- 
сида минтақамизда ўнлаб номаьлум шаҳарлар 
харобалари очилди. Улар Туркманистон ҳудуди- 
даги Элкантепа ва Ерқалъа, Фарғонада Далвар- 
зин, Сурхондарёда Қизилтепа, Хоразмда 
Қўзалиқир, Қашқадарёда Ерқўрғон ва бошқа 
манзилгоҳлардир. Археолог В. Массон ўша давр 
шаҳар харобаларини таҳлил қилиб уларда бир- 
бирларига яқинлик бўлган, илк шаҳарларга хос 
маданият савияси юқори даражада бўлган, деб 
ё^ади. Мутахассисларнинг таъкидлашича, Ўзбе- 
кистон қадимги шарқ шаҳар цивилизацияси илк 
бор шаклланган ҳудудга киради. Бунга 'Сапол- 
литепа ва Жарқўтон топилмалари ҳам мисол 
бўла олади.

Минтақамизда аграр тараққиёт асосида 
шаҳарларнинг пайдо бўлиши, жамиятнинг ижти- 
моий табақаланиши ва синфларга бўлиниши 
дастлабки давлат уюшмаларининг вужудга ке- 
лишига олиб келди. Қадимшунос олимлар А. 
Сағдуллаев, Т. Шириновлар фикрича юртимиз- 
да давлатчилик мил.ав. 2 мингинчи йилликнинг 
охирларида пайдо бўла бошлаган. Одамлар 
қадимда уруғ, қабила, сўнг элат бўлиб яшаган- 
ликлари маълум. Уларнинг ўз маъмурлари, 
йўлбошчилари, раҳбарлари бўлган. Бевосита 
давлатчилик эса уч боеқичдан ибораг деган тах- 
минлар бор. Аввал қалъа, йирик манзилгоҳлар, 
шаҳарлар бирлашмаси (полислар), кейин под- 
шоликлар — кичик давлатлар, сўнг уларнинг 
конфедерациясимон бирлашмалари вужудга кел- 
ган. «Авесто» китобидаги маьлумотлар, шунинг- 
дек юнон, ҳинд, хитой манбаларидаги геогра- 
фик номлар ҳам шундан далолат беради. Ми- 
ло/шан аввалги >У11-\/1 асрларда эса «Катта Хо- 
разм» давлати ва «Қадимги Бақтрия» подшо- 
лиги ташкил топди.

Хуллас, давлатчилик асослариггинг шакллани- 
ити хэм дастлабки цивилизацияниггг муҳим бел- 
гиларидан биридир.

Цивилизация хусусида сўз юритар эканмиз 
қадимги саггъат, маданият ҳйқида ҳам тўхталиш 
табиийдир. Калтаминор, Ҳисор, Жойтун мада- 
ниятларига мансуб ёдгорликлардан ибтидоий 
саньатнинг нодир намуналари топилган. Ўлка- 
мизнинг тоғлик ҳуду/угарида эса қоятош расм- 
ларини учратамиз. Уларнинг айримлари оҳра 
бўёқлари би/(ан, бошқалари эса тошга уриб- 
ўйиб, чизиш усули билан ишланган расмлардир. 
Фақат Ўзбекисгон ҳудудида юздан оргиқ қоятош 
расмлар мавжуд. Улар мазмунан бой бўлиб, 
нозик дид билан чизилган. Уларнинг кўпчилиги 
ибтидоий хэйвонлар, ов манзараларини акс эт- 
тиради. Бу санъат намуналарининг аксарияти 
хдм неолит даврига тўгри келади.

Булар қадим Туркистондаг и инсоният циви- 
лизацияси гярихининг оЙдин сшҳифаларини гаш* 
кил этади.

Абдулла АБДУНАБИЕВ, 
Ўзбекистонда хизмат кўрсатган 

фан арбоби, тарих фанлари 
доктори, профессор

Жамол КАМОЛ, Ўзбекистон халқ шоири

ВАТАН ҲАҚПОА МУХАММАС
Ҳар саҳар боқсам фалакка, бир ғаройиб ҳоли бор, 
Мен Ватан васфида сўз айтсам, сўзимнинг боли бор, 
Бу чаманнинг ой ила юлдуз деган тимсоли бор,
То жаҳонда бу Ватаннинг эрку истиқлоли бор, 
Халқини олам шарафлар, бахт йла иқболи бор...

Не азизлар шу Ватан деб жисму жондан кечдилар,
Не насллар кул бўлиб, тўзғиб, жаҳондин кечдилар, 
Неча бир қирғин-қабоҳатли замондин кечдилар,
То жаҳонда бу Ватаннинг эрку истиқлоли бор, 
Халқини олам шарафлар, бахт ила иқболи бор.

Халқимизга берди бу ҳурликни Оллоҳи Карим, 
Қўлламас ҳеч зулм ила зўрликни Оллоҳи Карим,
Ҳеч қачон кўп кўрмасин бирликнИ Оллоҳи Карим,
То жаҳонда бу Ватаннинг эрку истиқлоли бор, 
Халқини олам шарафлар, бахт ила иқболи бор.

Биз яшайлик бу жаҳонда мангу хур миллат бўлиб, 
Дилда иймон, измимизда мулк ила давлат бўлиб, 
Ярқираб ўссин насллар соҳиби кудрат бўлиб,
То жаҳонда бу Ватаннинг эрку истиқлоли бор, 
Халқини олам шарафлар, бахт ила иқболи бор.

$

Эй Ватан, тенгсиз гўзал, жононадирсан, эй Ватан, 
Хрммамизга мехрибон бир онадирсан, эй Ватан,
Биз агарда мард эсак, мардонадирсан, эй Ватан,
То жаҳонда бу Ватаннинг эрку истиқлоли бор, 
Халқини олам шарафлар, бахт ила иқболи бор...

Мени куйдиргувчи бир нозанин, 
нозик адойим бор.

Кечар йўлларда карвоним, 
қолар дардимга дармоним,

Ки тулпор бўлгудек бир неча 
тойим — эркатойим бор...

Ғазал завқига мен ҳам 
ошинодирманки, руҳимда 
Кумуш торлар жаранглаб,

шуъладек учган садойим бор.

Худоё, махфират айла,
Ўзингга тавбалар этсам,

Гуноҳкор бандадирман,
неча бир саҳву хатойим бор...

Жамол, борингни айтдинг,
энди айтгил биру борингни, 

Хўжам, Парвардигорим,
Холиқим, Раббим, Худойим бор

Сендан айру кунларимда 
хастамен, ҳолим хароб, 

Айриликдан энкайиб,
ҳаттоки тоғлар йиғлашар...

Ишқ яшар, олам яшар,
сен ҳам яшайдирсан, Жамол, 

То юракда туйғу ёш, 
кўнгилда шайдолик яшар...

* к  #  •

* * *

* * *

* * *

Бошимда мовий осмоним
ки, юлдуз бирла ойим бор, 

Саҳарларда намозим,
илтижо бирлан дуоим бор.

Кўзимга соя солма,
эгма бошимни, паришонлик, 

Умидим бор жаҳондин
ҳам кўнгилда муддаойим бор.

Бу дунёни башар аҳлига бир 
карвонсарой дерлар, 

Биҳамдиллоҳ, менинг ҳам
бир уйим — карвонсаройим бор. 

Муҳаббат кўйида мен ҳам 
куйиб, бундоқ адо бўлдим,

Кўк қоронғу, ой-да йўқ,
юлдуз-да йўқ, мовий саҳар, 

Кимсасиз боғ, яккамен, 
олисда ухлайди шаҳар...

Сен менинг ёнимдамас,
жонимдадирсан, юлдузим, 

Ўртада Парвардигорим,
сен — фаришта, мен — башар.

* * . * и %

Эй, менинг жозиб жаҳоним, 
сен сари қўйсам қадам,

Ел эсиб, гул тебраниб,
теграмда қушлар сайрашар...

ч

Гоҳи бир дам оташингга 
қўл чўзарман, бир овоз:

Ўт билан ўйнашма, дейди, 
ўт билан ким ўйнашар?

Учрашиб, турсин саҳарларда 
қўзинг бирлан кўзим,

Кўз билан кўз учрашиб,
меҳру муҳаббат бойлашар.

Мен тушимда бир кеча 
кездим Бухоро Аркини, 

Токй жон тарк этмагунча 
этмагайман таркини...

Кўшку айвонлар муайян, 
кофурий шамлар ёниқ,

Ел сочарди ҳар тарафга 
Лола, райҳон атрини.

Терга ботгандим чаманда, 
дамба-дам артар эдим 

Қошларимнинг чангию
киприкларимнинг гардини.

Ногаҳонда бир наво учди 
жаранглаб, во дариғ,

Ким чаларди найнавонинг 
мунча жонпарвардини.

Тинглабон, айланди бошим 
бода ичган кимсадек, 

Қатра-қатра қуйди у
руҳимга даврон дардини.

♦

Аллаким фарёд чекарди:
Аҳли иймон қайда? —  деб, 

Бўлса, чиқсин, деб талаб 
айларди дунё мардини.

Ўксиниб йиғлар эдим мен, 
ун чиқазмай, кўп ҳазин, 

Билмадим, деб сув каби 
ўтгувчи умрим қадрини.

9 Ш

Уйғониб кетдим, ҳаяжон 
ичра титрар эрди жон, 

Шунда ёздим шу ғазалнинг 
икки анво сатрини...

Инобат  О Й Д И Н

КЎЙААГИ ҲИАПИРАБ ЧОПАЁТҒАН СЎЗ
Оппоқ сочли оқсоқол дунё, 
Ранг-рўйидан узилиб кетди. 
Пешонасин уриб тошларга, 
Узун қатор бузилиб кетди.

Баланд бўйи етмади шохдан, 
Серрайганча қотиб қолди кин. 
Чанг токчадан қалпоғин олиб, 
Кийиб олди бошига Замин.

Сўраб олди тор кўчалар ҳам, 
Онасидан қолган отини.
Осмон узоқ, ер қаттиқ экан, 
Таниб қолди асл зотини.

&  *

•   ̂ #  *

Анҳор куйиб кетди дафъатан, 
Машраб мисол йиғлади унлар. 
Мубталои ғам бўлган экан, 
Мен қадрига етмаган кунлар!

Чанқаган руҳимдан тўкилган гулоб, 
Айт, менга нимани раво кўрарсан?

Ўзингни алдайсан, алдамоқ бисёр, 
Тўкилиб кетди деб ҳар ён сўрарсан. 
Томчилаб-томчилаб тўкилган савол, 
Айт, менга нимани раво кўрарсан?

Хўп тўлиб окдим мен кдцримга етмай, 
Бир куни ҳолимга оҳлар урарсан.
Ё менинг ёнимга бир келиб кетмай, 
Айт, менга нимани раво кўрарсан?!

*  *  ★

★ ★ *

Қисматимга қўлини тутиб,
Титраб ётар бечора жоним. 
Тушларида мени овутиб,
Ўпиб қўяр бир мехрибоним.

%• *  * * * • >*.

Олисларда қалқийди тинмай. 
Танглайимда қотган забоним. 
Тушларида очиқ кўзимни,
Ёпиб қўяр бир меҳрибоним.

Ёрилади чирилдоқ тутиб, 
Руҳимдаги ялангоёқ тун. 
Тушларида мени овутиб,
Олиб кетар айриликдан сўнг.

Дилимдаги тилимга чипқон, 
Чиқмаган деб айтганимни қўй. 
Сени ташлаб келганимга ҳам, 
Минг йил бўлди, ЎТТИЗИНЧИ УЙ!

* * *

Бунчалар қийнадинг ширин жонимни, 
Ҳар куни кўзимда ҳайрон юрарсан. 
Кўйлаги ҳилпираб чопаётган сўз,
Айт, менга нимани раво кўрарсан?

*  * *

Айрилиқ кўзингда салқиган, селоб, 
Қаддингни дол этиб гирён турарсан.

Бир Тонг менга совға қилди 
саҳаргача узуқ-юлуқ 
тушларнимас,
Ол шафакдай лов-лов ёнган 
Онам кийган кўйлагини!
Бир тонг майса кипригимда
Олтин солди
Ҳар лаҳзада учиб юрган
Ҳушларнимас,
покиза руҳ,
барқут гилам,
Орзуларнинг зангор-зангор,

кўкламини!

Бир тонг қўёш йўлларимда 
гулдай сочди, 

армон сочин ёйиб юрган 
кунларнимас,
Озурда жон, 
ширин азоб
минг бир тархда садо берган

тунларини!

Бир тонг менга наво берди,
Дилбар қўшиқ,
Эрта баҳор,
қоялардан эриб тушган 
қорларнимас,
Бахмал йўлдан юриб келган,
Момом айтган ўланлари, унларини. 
Бир Тонг менга совға қилди. 
ки, қўш бешик, 
елкасида ой кўтарган 
Остонада қуёш кулган 
кунларини!

г «Чучвара ейишдан мурод 
гўш т ейиш », дейди 
халқимиз. «Роман» деб ата- 
лувчи йирик эпик асйр яра- 
тиш дан м урод -чи?
Мустақилликнинг шарофати 
билан ҳозирда кўпчиликка 
аёнки, Аллоҳ Таолонинг ўн 
саккиз минг оламни яратиш- 
дан муроди Одамни яратиш, 
Одамни яратишдан муроди 
эса, Комил Инсонни — Ко- 
мил Инсонликнинг беназир 
тим соли  бўлм иш  ж аноби 
^.айғам барим из Муҳаммад 
алайҳиссаломни яратиш эди.

М одом ики  ёзувчи , 
айниқса, романнавис Ярат- 
ган бўлмаса-да, ҳар қалай, 
назаркарда инсон, лекин 
эшак бозорида даллол эмас, 
Яратишга даъвогар Яратувчи 
экан, табиийки, унинг ҳам 
«роман» деб ат.алувчи ўзига 
хос оламни яратишдан муро- 
ди бу оламнинг меҳварига 
тирик одамларнинг жонли 
қиёф аларини  қўйиб
кўрсатган ҳолда уларнинг 
бадиий инъикосларини -*  
ёрқин образларини яратиш- 
дир. Бу «тирик одамлар»ни 
яратиш дан м уроди эса, 
уларнинг меҳварида турувчи 
бош қаҳрамон, яъни Комил 
Инсон тимсолини яратиш- 
дир. Яратилганининг минг 
йиллиги мустақил мамлака- 
тимиз ва жаҳон миқёсида 
нишонланадиган «Алпомиш» 
достонидаги Ҳакимбек ва 
ёзма адабиётимизнинг Алпо- 
миши — Низомиддин Мир 
Алиш ер Н авоий яратган  
«фарҳод ва Ширин» досто- 
нидаги Фарҳод мана шундай 
Комил Инсон тимсолидирки, 
Шўро тузуми даврида улар- 
ни «идеал қаҳрамонлар» деб 
атаб келдик.
■ Агар ўзбек романчилиги- 

,чинг 72 йиллик (пешқадам 
р о м а н н а ви си м и з Одил 
Екубовнинг ёши билан баро- 
бар) тарихига ялпи назар 
ташлайдиган бўлсак, аввало, 
шу ҳолни аён кўриш им из 
мумкинки, «жаҳон романчи- 
лигида олтинчи мактаб ярат- 
ган» Абдулла Қюдирийнинг 
ҳар икки романи — «Ўткан 
кунлар» ва «М еҳробдан 
чаён»да муаззам Ш арқ до- 
стончилиги анъаналари ва 
дини ислом ақидалари зами- 
нига мустаҳкам таяиган шу 
тамал тоши ҳавас қилса ар- 
зи гу л и к  дараж ада тўғри  
қўйилгандир. Унинг даҳрий 
Шўро тузумининг гўққизинчи 
ва ўн биринчи йилларидд 
қўйилгани эса, дарҳақиқат, 
ҳайратланарлидир. Ҳар икки 
роман Ш ўро тузум и 
сиёсатдонларининг кўзларига 
балодек кўринганига бир- 
ламчи сабаб хэм мана шун- 
дадир. Мазкур романларнинг 
бош қаҳрамонлари Отабек 
билан Анвар ўзбекона лафз, 
ўзбекона лутф, ўзбекона ан- 
диша ва бошқа миллий қад* 
риятларимизни ўзларида му- 
жассамлаштирган гом маъ*
нодаги  м иллий

қахрамонларгина эмас, авва- 
ло и н со н п а р в а р л и к ,
ҳақсеварлик, адолатпарвар- 
лик каби умумбашарий қад- 
риятларни ташувчи Комил 
Инсон тимсоллари сифатида 
алоҳида қадрлидир . Бош 
қаҳрамонларнинг касби-кори 
— савдогарлик-тижоратчилик 
ва мирзолик-муншийлик ҳам 
м иллий ва ум ум и н со ни й  
қадриятларнинг ўзига хос 
та ж а ссум и д и р . Балки бу 
икки қаҳрамонни Комил Ин- 
сон ти м со л и  сиф атида 
Ҳакимбек ва ё Фарҳод би-

яратиш  нуқтаи назаридан 
уларга  қа р а с а н ги з  амин 
бўласизки, мустабид тузум 
ва у ўйлаб топган «социа- 
листйк реализм»дан батамом 
холи туриб яратилган асар- 
лар юқорида айтилган уч ро- 
мангина, холос. Бу уч роман- 
ни яратган буюк адиблари- 
миз аёвсиз маҳв этилгач, бу- 
тун адабиёт, хусусан, роман- 
чилик м устаҳкам  си ё си й  
қолипдаги  торгина  ўзанга  
маҳкум этилди. Лекин ўзбек 
р о м а н чл л и ги , не б ахтки , 
қолиплардан ошиб ва ўза-

. V /  ’ ^

Узбек. / юмаяи: кеч.а ва Зцгцн.

иж од  қи л га н  уч қалам  
заҳматкаши — Одил Ёқубов, 
П ирим қул  Қ о д и р о в ,
М ирм уҳсин  ном ларини  
алоҳида ҳурмат ва ифтихор 
билан тилга олса арзийди. 
Бу устоз адибларимиз шўро 
тузуми шароитида ҳам ўзбек 
романчилигининг мавқеи ва 
миқёсларини, хусусан, бош

ОТАУЛИ

к о м п л  п н с о н  т н м с о л и
Романларда бош қахрамон

* мидч

лан бир қа то р га  қўйиб  
бўлмас, лекин улар ўзбек 
адабиётида пировард мурод- 
мақсад манзилига энг яқин 
келган қаҳрамонлар эканли- 
ги шак-шубҳасиздир.

Абдулҳамид Чўлпон ўзбек 
шеъриятинигина эмас, ўзбек 
насри, хусусан, романчили- 
гини ҳзм гўзал ислоҳ қилган 
буюк ислоҳотчи адибимиз- 
дир. Чўлпон ўзи яратган 
«Ёрқиной» драмасида аёл 
кишини — Комил Аёл сий- 
м осини  кўр са тд и .
Кўрсатганда ҳам, Гюстав 
Флобернинг «Бовари хоним» 
ва Лев Толстойнинг «Анна 
К аренина»сид ан  ке ски н  
фарқланувчи, ўзи таржима 
қилган «Она» романи марка- 
зидаги «қип-қизил» Пелагия 
Ниловнанинг батамом зидди 
бўлмиш оқкўнгил аёл сифа- 
тида кўрсатди. Бугина эмас. 
Агар «Ерқиной»даги Момо 
билан Ёрқиной Ўлмас ботир 
билан Пўлат ботир ўртаси- 
да — икки ўт орасида қол- 
ган халқона санъат тимсоли, 
Ҳ ам занинг «М айсаранинг 
иш и»даги М айсара ўзбек 
халқи , а й н и қса , ўзб е к  
аёлига азалдан хос тадбир- 
ко р л и к  ти м со л и  бўлса , 
«Кеча ва кундуз»даги Зеби- 
нисо, аввало, чинакам санъ- 
аткор, қолаверса, оқкўнгил, 
со д д а д ил , иш онувчан , 
б е ға р а з , м аъсум а ўзб е к  
аёли. Бу аёлнинг ўзбекона 
оқкўнгиллиги ва беғаразлиги 
беқиёс миллий қадрияти- 
мизгина эмас, ҳар қанча иб- 
рат олса арзигулик умумин- 
соний қадрият ҳамдир. Аф- 
суски , З еб инисога  қадар 
ҳэм, Зебинисодан кдйин ҳам 
б е ға р а зл и к ва саховатда 
Она-заминимизга мвнгзагу- 
лик бундай ёрқин  сийм о 
бошқа яратилмади.

1926 йилдан 1991 йилга
қадар — ўзбек романчилиги- 
нинг шўро тузуми даврида- 
ги олтмиш беш йиллик та- 
рихида яратилган жами икки 
юздан кўпроқ романларни 
бир сидра кўздан кечириб, 
Ком ил И нсон тим солини

нлардан тошиб, айтиш мум- 
кинки, тош устида гул унди- 
ра олди. Бу асарларга Ко- 
мил Инсон тимсолини яра- 
тиш нуқтаи назаридан қара- 
сангиз, бир қатор ибратли 
жиҳатларни кўрасиз. Маса- 
лан, Ойбек домланинг «На- 
воий» ва «Қутлуғ қон» ро- 
манларида фавқулодда куч 
билан ифодаланган фидой- 
и л ик, за ҳм а тка ш л и к,
халқпарварлик, ҳақсеварлик 
каби хусусиятлар Комил Ин- 
соннинг энг бирламчи фази- 
латларидандир. Бугина эмас. 
Дейлик, «Қутлуғ қон» рома- 
нидаги Йулчи, биз жуда кўп 
йиллар Шўро сиёсатига мос- 
лаб талқин қилиб келгани- 
миздек, «инқилобчи» эмас, 
ўз номи билан «йўлчи»дир. 
У нинг я л а н гтўш л и ги ,
меҳнаткаш лиги, ҳалоллиги, 
чин ошиқлиги Комил Инсон- 
га хос энг бирламчи фази- 
латлардандир. Ш уҳрат до- 
мланинг «Олтин зангламас» 
романидаги Содиқнинг бу- 
килмас иродаси, Асқад Мух- 
торнинг «Чинор» романидаги 
Очил буванинг уч юз олтмиш 
томири билан шу она-замин- 
га пайваста  ж и см и -ж о н и , 
Ўктам Усмоновнинг «Гирдоб» 
романидаги Азиз Қосимов- 
н и н г ҳа қсе в р р л и ги ,
Муҳаммад Алининг «Сарба- 
дорлар» романидаги сарба- 
дорлар сардори Мавлонозо- 
данинг машрабларча ҳалол- 
лиги.,. булар ҳам Комил Ин- 
сон тимсолининг энг муҳим 
та р ки б и й  си ф а тл а р ид ир . 
С уннатулла А норбоевнинг 
«Сайли» ва Учқун Назаров 
нинг «Чаён йили» романлари 
эса , м енинг назарим д а , 
«Кеча ва кундуз» романидан 
кейин адабиёгимизда йирик 
эп и к  асар  м а р ка зи га  
«шумқадам» ва «халқ душма- 
н и н и н г қизи»  дея
таққирланган Сайли ва Ой- 
ниса образлари — Аёл сий- 
м оси  қўй и б  яр а ти л га ни  
жиҳатидан алоҳида эътибор- 
га моликдир.

Шўро тузумининг таъқиқу 
та зй и қл а р и га  чап бериб

қаҳрамоннинг инсоний фази- 
латлари қаторини янги юк- 
сакликларга кўтара олдилар. 
М ирмуҳсиннинг «Чиниқиш» 
р о м а н и д а ги  А л и ж о н н и н г 
жўмардлиги, «Умид» романи- 
д а ги  У м и д н и н г илм га  
чанқоқлиги, «Меъмор» рома- 
нидаги Нажмиддин Бухорий- 
нинг бунёдкорлиги, «Тёмур 
Малик» романидаги Темур 
Маликнинг ватанпарварлиги 
бунинг далилидир. Пиримқул 
Қ о д и р о вн и н г «Уч илдиз», 
«Қора кўзлар», «Олмос ка- 
мар», «Юлдузли тунлар» ва 
«Авлодлар довони» романла- 
рининг бош қахрамонларида 
ҳам шуларга яқин инсоний 
ф а зи л а тл а р н к  аён
кўришимиз мумкин. Айниқса, 
Одил Ёқубовнинг «Эр боши- 
га иш тушса...», «Улуғбек ха- 
зинаси», «Диёнат», «Кўҳна 
дунё» ва «Оққушлар, оппоқ 
қушлар» романлари кенг та- 
факкур миқёслари, эпик тас- 
вир кўлам дорлиги , руҳий 
таҳлил теранлиги, бадиий 
ифода юксаклиги билан бир 
қаторда Комил Инсоннинг 
бетакрор тимсолларини яра- 
тиш бобида ҳам алоҳида 
таҳсинга арзигуликдир. Маз- 
кур  а са р л а р д а ги  бош  
қаҳрам онлар  — М аш раб, 
Улуғбек, Нормурод Шомуро- 
дов, Ибн Сино ва Шораҳим 
шоввозлар асар марказида- 
гина эмас, ўзбёк романчили- 
ги н и н г  м еҳварида  ҳам 
мустаҳкам  қоялардек қад 
ростлаб турибди.

Мустақил давлатимизнинг 
тоғдек суянчиғи, ишонгани 
— умуммиллий аа умумба- 
шарий миқёсларда фикрлай 
оладиган, ўзини халқ ва ва- 
тан тақдирига масъул деб 
6ил1ан Комил Инсондир. Би- 
нобарин, унинг тимсолини 
яратиш мустақиллик шарои- 
тида улкан аҳамият касб  
этади . Бу хайрли  иш да
юқорида номлари тилга
олинган уч заҳматкаш ади’ 
бимиз ўзига хос ибрат на- 
муналарини кўрсатмокдалар. 
М ирм уҳсин  д о м л а н и н г 
«Мовароуннаҳр» ва «Турон 
маликаси» тарихий романла

рида яратилган авлиёи ки- 
ром Нажмиддин Кубро ва 
амири забардаст Али Арс- 
лон аввало ф11дойи  ва 
ёвқур ватанпарварлар сифа- 
тида меҳрингизни қозонса, 
Одил Ёқубовнинг «Адолат 
манзили» романида яратил- 
ган яна бир бош қаҳрамон 
— «ўзбек иши» деб атал- 
миш қатағонларга  қарш и 
«ғарқоб бўлиб исён ичра 
қолган», эл-юрт шаъни ва 
ўз ор-номусини инсоний ти- 
рикликдан ҳам баландроқ 
тутган  Суюн б у р гу тн и н г 
жонфидолиги қалбингизни 
ларзага солади. Пиримқул 
Қ од ировнинг «Она лочин 
видоси» мухтасар тарихий 
романидаги Комила Аёл кўз 
олдида буюк бир салтанат 
инқирозга юз тутиб, лочин- 
лар ўрнида илонлар ўсиб- 
унаётганидан ақли ҳайрон 
ва юраги вайрон Гавҳар- 
шодбегимнинг изтироблари 
ҳам сизни лоқайд қолдир- 
майди. Бу мухтасар асар 
ўзбек романчилиги тарихи- 
да Зебинисо, Сайли ва Ой- 
нисадан кейин яна бир аёл, 
аёл бўлганда ҳам Томириз, 
Туркон хотун, Бибихоним, 
Гул б а д анб еги м , М ум тоз 
маҳал, Зебунисо, Нодирабе- 
гим каби халқ ва давлат 
миқёсларида фикрлайдиган 
Комила аёл тим солининг 
яратилгани, «Амир Умархон- 
нинг канизи»  ром анини  
ёзолм ай армонда кетган 
буюк Қодирий орзуларининг 
ўзига хос рўёби сифатида 
таҳсинга лойикдир.

М уС тақиллик д аврид а  
яратилган бу уч асардан 
бошқа жами ўттиздан ортиқ 
янги романларни хотиран- 
гизда яна бир карра жам- 
лаб, ўзингизча уларнинг са- 
рагини саракка, пучагини 
пучакка ажратиб қарасангиз, 
аён б ўл а д и ки , ҳ о зи р ги  
ўзбек романчилигида жид- 
дий иж одий изланиш лар 
жараёни кечмокда. Ҳажвий, 
са р гуза ш т, д е те кти в  ва 
бош қа й ўна л иш л а р д а ги  
асарлар яратилмоқда. Ғар* 
бий Европа ва А м ерика  
халқлари романчилиги таж- 
рибаларига ҳамоҳанг тажри- 
балар қилинмоқда. Ўзини 
зўриқтириб бўлсада, зўрма- 
зўраки  роман ёзиш , бир 
амаллаб «романнавис» ата- 
лиш и ш ти ё қи  ҳам кўзга  
ташпанмокда... Булар ҳам 
керакдир балки. Ҳолбуки, 
ўзбек романчилигининг бош 
тажрибаси — умуммиллий 
ва умумбашарий қадрият- 
ларни ўзида мужассамлаш-
ти р га н  и б р а то м уз  бош  
қаҳрамон - Комил Инсон 
ти м со л л а р и н и  яратиш  
бўлиб, бу иш мустақиллик
шароитида ҳар қачонгидан 
ҳам заруррокдир. ^

ТАВ
Ингеборг БАЛДАУФ, Германия

II II
' Мазкур мақола ўзбек адабиётининг хориждаги билимдонлари, 

тадқиқотчиларидан бири, таниқли туркшунос олима, профессор Ингеборг Бал- 
дауфнинг 1997 йил ноябрида Германияда ўтказилган Ўзбекистон маданияти 
кунларига бағишланган нуфузли бир анжумандаги маърузаси асосида Робия- 
хон Абдуллаева томонидан тайёрланиб, ўзбекчага таржима қилинган.

Робияхон Абдуллаева филология фанлари номзоди, немис-ўзбек адабий- 
бадиий алоқаларига доир ғоятда муҳим, долзарб муаммоларнинг иқтидорли 
тадқиқотчиси сифатида, мана, қарийб йигирма йилдан буён фаолият кўрсатиб 
келмоқда. У фақат тадқиқотчи эмас, заҳматкаш таржимон сифатида танилиб, 
эътибор қозонмокда. Олима шоир Баҳром Рўзимуҳаммад билан ҳамкорлик- 
да ҳозирги замон олмон шоирларининг асарларини ўзбекчада жаранглатиш- 
га муносиб ҳисса қўшмоқда.

Ўзбек-немис адабий-бадиий, илмий-ижодий алоқалари, ўзаро муносабат- 
ларни равнақ толтиришдек ғоятда мураккаб, лекин шарафли, баракали фао- 
лиятида Робияхон Абдуллаевага омадлар ёр бўлишини тилаб қоламан.

Норбой ХУДОЙБЕРГАНОВ

Лирик шои^ сифатида Чўлпон Тавфиқ Фик- 
ратдан ижодий таъсирлангани тўғрисида кўп 
ёзилган, илмий фаразлар билдирилган, бироқ 
менимча, ҳали ҳеч ким бу масалани асослаб 
тўла ёритгани йўқ. Мен Чўлпоннинг Фикрат 
ижодиётини мукаммал билгани, ҳатто унга жа- 
воб қайтарганига бир мисол келтирмоқчиман.

1924 йилнинг октябрида Т уркистоннинг 
«Инқилоб» ойномасида Чўлпон ўзининг «Дамлар» 
сарлавҳали шеърини нашр эттирган:

Дам бўлурки, қалбим тонгнинг шамоли, 
Қаршисида қалтираган япроқдек 
Аста-секин титраб кетар... мен ҳам тек 
Жим қоламан унга қулоқ солғали,
Бутун эсим, сезгим билан толғали...

/ • . V.: * Г 1
Баъзан хаёл этагини тутқизмас,
Ёт ерларда ўз бошича йўқ бўлур.
Шунда эс ҳам қалб тилига тушунмас,
Боши қотар, қўполланур, тўнгланур.

Шунда бирдан ғайбдан товуш: «Эй шоир, 
Қуруқ қолдинг саодатли дамдан!» дер,

«дамдан/» дер ...
Чўлпом, Андижон, 14 декабр, 1923 й.

Унча катта бўлмаган бу шеърда Чўлпон учун 
ўзгача аҳамият касб этувчи баъзи оҳанг товла- 
нишларини кўрамиэ. «Япроқ» сўзини кўп бора 
шоирнинг ўзи (бевосита «Суҳ6ат»да, 1925) ёки 
маслакдош биродарларининг тимсоли сифатида 
(«Куз» 1921, қулликдаги, асоратдаги Шарқ жамо- 
ли кузги япроқлардай сарғаймокда), («Мен қоч- 
мадим», 1921) иш латади. Ш оир барглари 
сўлмаган дарахт каби ёру биродарлари ёнида 
юпанади. бу нарса ҳали бузилмаган, гинч, завқ- 
шавққа тўла бахтли ўлка манзараси фонида ҳам 
аниқ намоён бўлади («Барг», 1922).

Чўлпон ш ахсийгина эмас, балки сиёсий 
мустақиллик идеали сифатида мурожаат этган 
«тилак» чамаси 1922 йилдан буён унинг «хаёли» 
тимсолида гавдаланган (1920 йилдаёқ «Шарқ 
қизи»да «беҳуда истак» шаклида кўринади).

Айнан ўша далил Чўлпонга маломат тошла- 
рини отишларига сабабчи бўлди Уни ижобий 
баҳоланиш и лозим бўлган реал ҳаётни 
кўрмасдан осмоний хаелларга берилганликда 
айбладилар* Ўз навбатида бу орзу хаёллар 
аҳамиятини йўқоггани, июир буни пайқамагани 
қайта-қайта таъкидланди. Чўлпон наздидаги 
«сирли узоқлик» унинг афсунгарлигига дахлдор 
деб топилди ва мунаққидлар бу мотивларни му- 
таассиблик маъносида шарҳлашга зўр бериб ин- 
тилдилар. Оқибат-натижада шоир ҳаёгнинг ижо- 
бий жиҳатларидан кўз юмган мутаассиб даража - 
сида кўрилди Бироқ Чўлпон танқидчилари 
изоҳлаганидай шеърларга сингдириб юборилган 
дарду ҳасрат у қадар янгилик эмасди, тўгрироги, 
Чўлпон ҳам барча улуг шоирлар сингари анъана- 
вий йўналишда қалам тебратмокда эди Шуни 
алоҳида таъкидлаш керакки, умидсизланиш, 
қайғу-андуҳ чекиш анъанааий шарқ шеъриятини 
ҳаракатга келтирган поэтик куч бўлибгина қол- 
масдан, XIX аср охири ва XX аср бошларидаги 
лирикада хдм уз урнини топди. Чунончи, Чўлпон 
«Дамлар» шеърини Гавфиқ Фикратиинг 1900 
йилда чоп қилинган «Сингам рубоб» («Рубоби 
ш икаста*) сайланмасига кирган «Тафаккур- 
сарлавҳали шеъридан таъсирланиб ёзгани аниқ. 
Маълумки, Тавфиқ Фикрат лирикаси йигирман- 
чи йилларда М<х:квада ҳам нашр этилган. Чўлпон 
эса уша даврларда гурк шоирининг «Тафаккур» 
сарлавх/»ли шеърини уқигани эҳтимолдаи холи

эмас. «Тафаккур»да:

Замон ўлурки, душунмакден ихтироэ эдарим...

Чўлпоннинг Ф икратга  муносабати шеър 
сарлавҳасида яширинган. Шеърнинг биринчи 
қаторидаги «дам» асарнинг асл номи бўлиб, 
«тафаккур»га қараганда хийла яхшироқ жаранг- 
лайди. Умуман олганда, бу иккала шоир шеър- 
ларининг биринчи мисралари ўзаро оҳангдошлик 
касб этган.

Фикратда: «Замон ўлурки...»
Чўлпонда: «Дам ўлурки...»

Чўлпон шеърий тилини Фикратники билан 
таққосласак қуйидаги ҳолатга дуч келамиз: Ус- 
монли Турк империясидаги шоирлар янги ҳаёт 
эҳтиёжларига монанд равишда шеър тилини то- 
залай билмаганлар, яъни содда поэтик тилга 
амалий кўчира олмаганлар. Чўлпон эса бу шо- 
ирлардан фарқли ўлароқ қандайдир шаклда, поэ- 
тик куч ш икастланса-да ёхуд бунинг акри 
кўрилса-да, жонли халқ тилига шеър тилини анча 
яқинлаштирган/ Шоирда баъзан тутқинлик жило- 
видан чиқиб кетиб, хаёлл;»ри билан танҳо қолиш 
иштиёқи пайдо бўлади. Фикрат эса хаёл ҳеч 
қачон ҳақиқат сари етаклай олмайди, деб била- 
ди ва хаёлпараетликнй инкор этади. Ва шу ба- 
робарида Идеал тарафга интилишни-да рад 
қилади Яъни у Чўлпонга қараганда ўзгачароқ 
мушоҳада юритади: онг (ақл) юракни (кўнгилни) 
тўла тушунмайди, бош — нодон бум-бушлик. 
Инчунун, идеални тақцир қўлига бериб қўймас- 
лик ҳам лозимдир. Чўлпон буни бошқача талқин 
этади, хаёлни идеалдан узоқлаштириш йўлида 
нола чекмайди.

Демак, Чўлпоннинг «Дамлар» шеърини шу 
ҳолдан келиб чиқиб англашга асос бор. Негаки 
шоир йигирманчи йиллардан сўнг ҳам ўзининг 
ўша севимли «хаёли» ҳақида тинмай ёзган. Бу 
Фикраг мотивини давом эттиргани Чўлпон ўз 
шоирлик даҳосини жиловлади, дегани эмас. Буни 
ўша замоннинг ўқимишли кишилари — Вадуд 
Маҳмуд, Фитрат ҳам тушунгамлар.

Чўлпон Тавфиқ Фикратдан юқорида зикр 
қилинган мотивга қараганда кўпроҳ ўрганиши ёки 
ўзлаштириши ҳам мумкин эди. Ву ўринда шоир- 
нинг доим «куэда» қолиб, баҳорга талпингани- 
ни гушунса бўлади. Ниҳоят, ушбу шеърда Фик- 
рат бу тунни кундузга айланишини ҳоҳлайди. 
Айнан ушбу мотив Чўлпоннинг «Уйгоииш» 
тўплам ига кирган , 1922 йили ёзилган 
«Огриғамда» шеърида куринади. (Бу шеърда 
хлм «хаёл» асосий ақамиит касб этади)

Хуллас, Марказий Осиёнинг ҳар бир суюкли 
шоири каби Чўлпон ҳам ўша анъаналар дааом- 
чиси сифатида ўз замонасининг дурдона асар- 
ларини яхши билган, шаклларни ўзлаштириш ба* 
робарида оҳангларни қайтадан ишлаган. Аммо 
ушбу озгина мисоллардан аён бўладики, Фикрми 
билан қиислаиг анда Чўлпон эътиборга молик ян 
гиликлар яратганлиги янада равшанлашади. 
Шеър тилини ортиқча юклардан фориг қилиш, 
нутқ говушларини шеърда бир қадар камайти- 
ришга Чўлпон осонликча эришган булса, Фикраг 
бу ишни анча қийналиб адо згган Юқорида кел 
тирилган мисолларда бу янгиланиш куртаклари 
деярли илганмайди

Немис тилидам Робиахон АБДУЛЛАКЙА 
эркин таржима қилди.____

Та Р Ж Й Ш н  Ш о ХИ!: Немис ауднъорижи- 
га мўлжалланған баъаи намисча атшмалар 
матндан тушириб қолдирилди.

:нолса

Мана бир неча кундирки, Жума мерган тутқич 
бермаётган кийикнинг изидан юрибди. Кийик унга 
уч-тўрт марта чап бериб кетди. Жума унинг янги 
босилган изини кўриб, энди ўзини кўришга кўз 
тутганида, ўзигина эмас, изи ҳам йўқолиб қолар, 
бунга сари овчининг хуноби чиқарди. Нима 
бало бўляпти? Бу кийикми ўзи? Ахир, кийик, 
Тўғрироғи ёввойи тоғ эчкиси-ку?! Ниҳоят, бир 
ўртоғининг гагжни эслади: айрим тоғ хдйвонлари 
овчини чалғитиш учун яна ўз изини босиб орқага 
қайтармиш-да, тағин бошқа томонга қочиб кетар- 
миш. Афтидан, бу кийик хэм шунақа қилаяпти. 
Шошмай тур! Жумадан қочиб қутилиб бўпсан!

Жума янги куч-ғайрат билан хэйвоннинг кетмдан 
тушди, Бу орада хэво бузилиб, ёмғир қуйди. Жума 
шалаббо бўлгани устига уйдан олиб чикқэн емиши 
хэм адоч бўлаёзди. Бироқ унинг оркэга қайтиш ни- 
яти йўқ, ибтидоий овчилик х^сси-кэхри унинг қал- 
бини эгаллаб олган эди. Ахир, бу кийик — бу ўрмон- 
до қолган сўнгги кийик эдики, барибир бир йирткинга 
ем бўлиши ёки бир келгинди овчининг ўқига учи- 
ши керак эди.

Йил бошида бир чўлон шохи буралиб кетган 
бир тоғ такасини отиб олган, унинг айтишича, бу 
жонивор ўз тўдасининг йўлбошчиси бўлиб, тудада 
жами саккиз кийик бор экан. Керага тоғларидан 
ошиб келган бу тўда ҳақида овулларга овоза 
бўлиб кетган, кейин чин мерганлар хэм, хэваскор- 
лар ҳам ими-жимида қолган кийиклардан олтита- 
сини отиб олишган, қолгани биттаси ■— ушбу кий- 
ик бўлиб, мана, у ҳеч кимга тутқич бермас эди.

Энди у Жуманики бўлади, вассалом,
Ниҳоят, унинг омади келди. ё в в о й и  бодомнинг 

тўкилмай қолган сап-сариқ барглари орқасида 
худди шу баргларга ўхшаб кетадиган ҳайвон 
кўринди. У — ўша кийик эди, ҳа ўша. Эътибор 
қилиб кўрдики, ўша ердаги чашмадан сув ичаяп- 
ти у. Жума гупиллаб ураётган юрагини тўхтатгудек 
бўлиб — нафасини ичига ютиб, кийикни нишонга 
олди. Буларнинг ораси анчагина йироқ эди. Шу- 
нинг учун унинг бошини эмас (ўқ тегмай қолиши 
мумкин), бошидан чапроқни — тахминан кўкрагини 
кўзлаб, тепкини босди. Назарида кийик сакраб 
кетиши, камида уч-тўрт қадам босиши лозим ( г  
эди. Аммо ўқнинг жаранглаган товуши ўрмон-1 
да тинди хэмки, кийикнинг ҳаракати кўринмади. I

«Нима бало, яна меига чап рердими?» I 
дея ўйлаганича, милтиққа тағин ўқ жойлаб I 
югурди. Йўқ, ўқ оҳуга теккан, ўлжа намхуш I 
ерда ёнбошлаб ётарди. Ўқ унинг олдинги I 
оёғига — куракдан пастроғига теккан, ўша ер- 1  
дан қон оқар, хэйвоннинг бутун вужуди титрар, I 
бундан таш қари, ки й и кн и н г б ўғо з  э к а н и ! 
дўмпайган қорнидан аниК билиниб турарди. ^  
Жума сал ғалатироқ бўлиб, ки й и к ёнига 
чўнқайди. Ахир, шу ҳолида ҳам қимирлаб, нари- 
га силжиса бўлади-ку? Нега такдирга тан берган 
каби ётибди?

Ана шун^а жонивор бошини буриб, осмонга 
қаради. Ж ум анинг назарида, у ҳаёт билан 
видолашаётгандек эди: ахир, уни ҳозир сўйиб 
олиши мумкин-да!

Бироқ шунда кийик Жуманинг кўзларига тик 
қаради-ю, овчининг бутун вужуди жимирлашиб 
кетди: кийикнинг кўзларидан ёш оқарди. Буни 
кўриб Жума кўзларини чирт юмиб олди. Очса, 
тоқат қилолмайдигандек эди.

Шу он иттифоқо Жума бундан бир неча йил 
буруи ўтгаи воқеани эслаб қолди: йўқ, кийикнииг 
бу ҳолати уига ўша воқеаии эслатиб юборди.

ни ўйлаб-ўйлаб Муҳаммад қўйди. Шу кунларда 
Муҳаммад олти ёшда эди.

— Юрипти. Ҳаммаси соғ-омон, — деб жавоб 
берди Жума. — Бу йил яна кўпайиб қолди туёғи... 
Қани, уйга киринг, хўжайин.

~  Мен шошиб турибман, жўра, — деди ёш 
хўжайин. — Айтмоқчи, бизнинг молдан биронта- 
си ўлса, селга оқса, касал бўлса, нима қилишни 
биласан-а?

— Албатта, — деб яна жавоб берди Жума. — 
Колхозникидан қўшиб қўяман-да, хўжайин...

— Маладес.
— Раис бобом тайинлагаилар. Биз бир чўпон... 

Айтилган ишни қиламиз.
— Хўш, энди яна битта айтиладиган иш бор, 
деди раиснинг ўғли қўрадаги эчкиларга зеҳн

солиб.
. — Бош устига.

—■ Эшитишга қараганда, отарингда кийик пай- 
до бўпти. Умрим бино бўлиб эшитмаган эдим... 
Уйдагилар ҳам қизиқиб қолишди. Биласан, мен- 
да«м мана шундай бир ўғилча бор. Ўша де, «кий- 
икни опкелиб берасиз. Боласини ўйнатиб  
юрамаи», деб тоза хархаша қилди, жўра. Шунинг 
учун бугун вақтлироқ чиқиб, бу ерга келдим. Мен 
... истасанг, пулини тўлайман. Истасанг, бошига
— бош, анави эчкиларимдан бирини ол. Сен кий- 
икни бер...

ёш  хўжайиннинг сўзини бўлмасдан тинглаб тур- 
ган Жума:

— Кечирасиз, лекин кийикни сизга беролмай- 
ман, — деди.

— Беролмэйсан? — туйқусдан ҳайрон бўлди ра- 
иснинг ўғли. «— Менга^ қолса, ўзингдан билиб, уйга 
обориб беришинг керак эди. Ахир, умуман ай- 
тганда, бизнинг чўпонимизсан.

— Шундай-ку-я, лекин кийикни беролмайман, — 
деди яна Жума. — Қолаверса, майли, отар сиз- 
ларники бўлсин, аммо кийик — меники, бизники...

— Меники, — деб қолди шунда Муҳаммад. — 
Кийикчани бермайман!

— Бермаймиз, албатта, — деди Жума. — 
Йиғлама, ўғлим... Керак бўлса, майли, отарини 
олсин...

— Ш ундайми ҳали? — деди шунда ёш 
хўжайин. — Ҳей, йигит, чўпонлик қиламан деб, 
овчилик қилиб юрганингни ким билмайди? 
Қанча паррандани қуритдинг, браканйер!.. 
Ҳозир овлайдиган замонми? Битта кийикни от- 
гаига фалон минг сўм жарима бор. Каклик ҳам 
лецензия билан отилади...

— Ҳа, шундай дейишади, — деб қўйди Жума.
— Қани, бўл. Кийик қани? Ана уми? Опке... 

Аччиғим чиқса, сени қаматиб юборишим мум- 
кин^

— Ҳе, 'аччиғим чиқса, мен ҳам нима дейиш- 
ни биламан, — деди Жума. — Сизлар колхоз-

ни қуритяпсизлар... Тағин уялмасдан бмзнинг мол 
ўлса, нима қилишни биласан-а, дейсиз. Инсоф- 
сизлар...

— Жума, оғзингга қэраб гапир!
Ёш хўжайин унга бостириб келган эди, Жума 

тўнкага қадалган пичоқни олди.
. Шунда Жуманинг хотини уйдан чиқиб келди. 

Аммо бир сўз дейишга улгурмасдан бурун ёш 
хўжайин ортига чекинди-да:

— Эриигни кўрдингм и? Эсингда тут!.. Бу 
пиёнистага ачиниб мол берган эдик... дея 
шартта кабинага кириб олди. Сўнг ойнадан бо- 
шини чиқариб: — Ҳали учрашамиз, — деди ва 
мошинани жилдириб, тез буриб кетди. *.

— Кетди-и! — деди қувониб Муҳаммад. — Да- 
дам зўр! Кийикни бермадилар!

Энди нима қилар экан у? — деб оҳиста 
сўради хотин.

— Ҳеч нарса қилолмайди, — деди Жума. — 
Ҳовлиқишни, кариллаб юришни билади бу...

— Лекин қаттиқ гаплар айтдингиз.
— Мен ростини айтдим. Жойи келса, яна ай- 

таман... Майли, браканйер деб штрап олсин. 
Лекин қандай браканйерлигимни шу кийик ҳам 
билади. Қолаверса, мен ўзгариб бўлдим, хотин... 
Бўпти, терини ол, туз сепиб қўй...

Яна тоққа-ўрмонга, сариқ барглари ҳилвиллаб 
турган аччиқ бодом остида она кийик қошида — 
зах ерда мунғайиб ўтирган Жумага кэйтамиз.

У кўзларини очиб, тағин кийикнинг ярадор 
оёғига тикилди ва хотинининг ҳам бир неча йил 
муқаддам шу алфозда ётганини эслади. Ўшан- 
даги «овчи»лиги, туғилмаган фарзандларининг 
нобуд бўлишига сабаб бўлгани, кейин ўтган олти 
йиллик ғамгин умр, аёлининг ҳам оқсаб юриши
— бари-бари яна кўз олдидан ўтди-да, энди ўз 
кўзларидан ёш қуйилиб кетди.

«Нима ёмонлик қилувдииг сеи менга? Нега 
мен сенинг хэётингга зомин бўлишим керак?
— деб ўйлади у. — Ким менга бундай хукук, 
берди? И кким изни  қам  А ллоқ яратди-ку?  
Бироқ, мени овчи қилиб, сени оқу  қилиб 
яратгаи экан-да! Гап шундами, холос?»

Овчи билан ўлжа яна бир неча сония бир-би- 
ридан кўз узмай қолишди.

Кейин Жума оғзи қақраб кетганини сезди. Се- 
кин ўрнидан туриб, чашма бошига борди. Ҳову- 
чида сув олиб ича бошлади. Кейин она кийик- 
ка қараб турди-да, яна ҳовучида сув олиб, унинг 
кўпикланиб турган оғзига томизди. Жонивор бир 
неча қулт ютди. Кейин Жума белбоғини ечиб 
ҳўллади-да, кийикнинг ярасини артди. Сўнгра 
милтиғини елкасига илиб, кийикни даст кўтариб 
олди. Аммо бир неча қадам қўймасдан тўхтади: 
жонивор оғиргина эди. Кейин Жума эгнидан чо- 
понини ечиб, ерга ёзди-да, кийикни унга ётқизди. 
Сўнг чопон этагидан ушлаб судраб кета бошла- 
ди. У ҳеч нарсани ўйламас, ярадорни уйига олиб 
бориши лозим эди, холос. Нишоб жойлар келга- 
нида, кийикни чопонга қўшиб кўтариб олар, 
пастга тушгач, яна ерга қўйиб судрар эди. У энг 
яқин йўлни танлаган эса-да, кечқурун уйига етиб 
борди.

Отасини • узокдан кўрган Муҳаммад «дада-а!» 
деб унга пешвоз югурди. Жума ўғлини кўтариб,

Тошкент шаҳри Йўлдош Охунбобоев номидаги М а- 
даният уйи «Халқ театри»нинг бош режиссёри Ш ук- 
рулло МАҲКАМОВ билан суҳбатимиз театр санъати, 
жумладан, «Халқ театри»нинг киш илар маънавиятини 
бойитиш даги аҳамияти тўғрисида бўлди:

— Шукрулло ака, авва- 
л о , ў з и н ги з  р а қб а р л и к  
қилаётган  «Халқ театри» 
тарихига тўхталсангиз.

— Ҳозирда Йўлдош Охун- 
бобоев номидаги Маданият 
уйи қош ида фаолият 
кўрсатаётган «Халқ театри» 
аслида бундан 70 йил аввал
— 1928 йили драма тўгараги 
сифатида ташкил топган. Ўша 
вақтда тўгаракни таниқли 
санъаткор Наби Раҳимов 
бошқарганлар. Сўнгра жамоа 
Ғани Муродов ва Жўра Тожи- 
евлар раҳбарлигида фаолият 
кўрсатган. 1958 йили эса 
драмтўгаракка «Халқ театри» 
унвони берилган. 1961 йил- 
дан то 1990 йилга қадар 
марҳум санъаткор Ш авкат 
Умаров реж иссёрлигида  
спектакллар қўйилган бўлса, 
1990 йилдан театрни мен 
бошқаряпман.

«Х алқ театри» драма 
тўгараги бўлиб ташкил топ- 
гандаи буён «Майсаранинг 
иши», «Бой ила хизматчи», 
«Тош мех^лон», «Отасининг 
қизи», «Беш кунлик куёв», 
«Виждон дориси» каби юз- 
дан зиёд  аж ойиб спек- 
таклларни намойиш этган.

Шу ўринда, халқимизнинг 
севимли санъаткорлари — 
Клара Жалилова, Лутфулла 
Саъдуллаев, Гулчеҳра Саъ- 
дуллаева, Хайрулла Саъдиев, 
Равшан Жўраевларнинг санъ- 
ат дунёсига  қўйган илк 
қадамлари айнан бизнинг 
даргохдан бошланганлигини 
алоҳида фахр билан таъкид- 
лагим келади.

— Театр ўз фаолиятини 
кэй мезонлар асосида олиб 
боради? Умуман, кўплаб 
профессионал театр жамоа- 
лари орасида халқ театри- 
нинг ўз ўрни борми?

— Биз профессионализм- 
дан умуман йироқ бўлган 
турли сохэ кишилари — за- 
вод ва фабрика ишчилари, 
пенсионерлар, ўқувчилар би- 
лан ишлаймиз. Кўпинча санъ- 
ат оламига энди-энди қадам 
қўяётган ёшлар театримизда 
қатнашиш истагида келиша- 
ди. Ва табиийки, биз улар-

Ж ақонгир  ХОЛМИРЗАЕВ

Ҳикоя
ўпти. Болакай дастлаб ярадор кийикка эътибор 
қилмаган эди, уни кўргач, чўнқайиб ўтирволди.

— Дада, бу ўладими, а? — деб сўради у.
— Йўқ, бу яшайди, — деб қатъий* жавоб бер- 

ди Жума.
— Сиз буни топиб олдингизми ё отиб олдин- 

гизми?
— Топиб олдим. Энди ўлимдан қутқараман, — 

деди Жума пинак бузмай. — Буни даволаймиз, 
ўғлим. Кейин биз билан яшайди.

Вей, қандоқ яхши! — Кейин Муҳэммад ки- 
йикнииг ярасиии кўриб, йиғлаб юборди. — Жуда 
оғрияпти, а?

Оғрияпти. Қэни, кетдик.
Жума яна чопон этагидан ушлаб кўтарди. 

Бошқа бир четидан ўғли ҳэм ушлаб олди. Кейин 
уни судраб уйга йўналдилар.

Сўнгра кийикни парвариш қила бошладилар. 
Жуманинг хотини жониворга дарҳол мумиё едир- 
ди — эритиб оғзига қуйди. Жума эса ҳайвониинг 
сингаи курак суягига тахтакач боғлади. Кейин 
ярасига кигиз куйдириб босди. Муҳаммад сув та- 
шир, айтилган ишни 'қилар, ярадор кийикни 
даволашда иштирок этаётганидаи хурсанд эди. 
Куилар ўтиб, она кийик оёққа турди ва оқсаб 
юрадиган бўлди.

Жума гоҳо кийикни отарга қўшар, у жайдари 
эчкилар қатори ўтлар эди. Шунда кичкина 
Муҳаммад унинг орқасидан қолмас, у толиқиб 
тўхтаганда, қулоғига бир нималарни шивирлар 
эди. Яна бироз муддат ўтгач, она ки й и к 
қизғишгина улоқча туғди. Улоқ нуқул титрар, 
ҳар нарсадан чўчир эди. Шунда оҳиста ба-балаб 
онасининг пинжига тиқилар, онасииинг оёқлари 
орасига кириб оларди. Она хириллаган товуш 
чиқариб, унинг бошини, думини яларди. Бирон 
ойдан кейин кийикча Муҳаммад билан ўйиайди- 
ган бўлди: Муҳаммад сутли ўтлардаи юлиб, унга 
оз-оздан едириб қочар, кийик бола уни қувлаб 
юрарди. Она кийик эса ҳамон оқсаб юрар, аммо 
энди олис тоғларга, ўрмоиларга, тез-тез қараб 
тикилиб қоларди.

Ш уидай кунлариииг бирида тоиг маҳали 
Мухэммад ташқарида милтиқ отилгаиидан уйғониб 
кетди. Ташқарига чиқса, каттакон тош қўра де- 
вори ёнидаи отаси бир бўрини оёғидан судраб 
келаётибди. Олапар итлари бўлса, ўлган бўрига 
қараб жон ҳолатда ҳурар эди. Жума ўлжани чай- 
ла яқинига опкелгач, шоша-пиша терисини ши- 
лишга тушди.

— Ўғлим, бақрайиб турма, сув опке. Бунинг те- 
рисини тезроқ шилиб олмасак, қотиб қолади.

Муҳэммад чойгумда сув олиб келди.
— Буии қаерда отдиигиз, дада?
— Молга келган экан, — деб жавоб берди 

Жума. — Кийигинг ҳуркак-да, қўрадан чиқиб 
қочипти. Вақтида отмаганимда, кийикдаи айрилиб 
қолардииг.

— Вей, яна ўлимдан қутқарибсиз-да. Қаидоқ 
яхши!

—• Ҳуркаклиги чатоқ-да. Итдаи ҳам қочади...
— Ишқилиб, тоққа кетиб қолмайдими?
— Билмадим, ўғлим, билмадим, — деди Жума 

ўйчаи гортиб. Сўиг териии шилиб олиб, пичоқии 
дарахт тўикасига саичиб қўйди да, қўлиии юва 
бошлади. — Балки биз билаи қолар, балки... Биз 
ахир буни даволадик, ҳимоя қилдик. Лекин, би- 
ласанми, ўғлим, буиинг ватани — ўрмон, гоғ. Бир 
вақт келиб, кетиб қолишиям мумкин... 4

Шу пайт этак томондаи мошиианииг товуши 
эшитилди. Еигил УАЗ яқии келиб тўхтади. Ҳайдов- 
чииииг ўриида ўтиргаи йигит пастга тушди. У кол- 
хоз раисииинг фарзанди бўлиб, ўттиз ёшлар ат- 
рофида, афтидан, ўзиии хэм раисдек чоғлар эди.

— Салом бердик, Жумабой, — деб етиб кел- 
ди. — 3 , овииг бароридаи кепти-ку. Омадли 
йигитсаи... Хўш, бизиииг қўйлар қалай? Эчкилар? 
Бўри емасдан, сел олмасдаи, касал бўлмасдан 
юриптими?

Буидаи иақ ўи икки йил бурун Жума юк мо- 
шинасини ҳайдар, бўш вақтларида бировларнииг 
ҳожатиии чиқарар эди, Оқшомлари эса улфатла- 
ри билаи ошхоиага кирар, оз-оз ичиб чиқар эди, 
«Оз-оз» аста-секии «кўп-кўп»га айланди ва кун- 
лариииг бирида ғирт маст бўлиб, уйига келаётган 
эди, дарвоза биқинидаги ахлатхонада шарпадек 
бир ҳайвоини кўриб қолди. ҲЭивон ғойиб бўлди- 
ю, Жума уни таниди: шақол! Кейин бақириб- 
чақириб, ҳовлига кирди:

— Хотин, шақолни кўрдим. Товуғингни ўша 
еган, аблаҳ... Ҳозир ўлдираман уни. Милтиқ қани 
деяпман, милтиқ?

У милтиқни топиб ва ўқлаб, яна дарвозадан 
чикди. Ҳовлини айланиб, қишлоқ кўчаларига ҳам 
зеҳн солиб қайтди. Чиябўри йўқ э#и.

Бу вақтда уиииг хотиии дордаги кирларии 
йиғиштириб олаётган эди. Жума тўхтаб қолди-ю, 
дордан силжиб тушаётган кийимга кўзи тушиб, 
шартта милтиқни тўғрилади ва телкини босди. 
Ўқнииг вараиглаши билан бирга хотинининг ҳам 
инграши эшитилди. Жума отилиб борди у ерга. 
Аёли ёнбошлаб ўиг сонини ушлаб ётар, эшик 
пешгоқидаги чироқ нурида аёлнииг кўзларидаи 
оқаётган ёш кўринар, энди миқ этмас, фақат эри- 
га таъиа билаи тикилар эди. Жума беихтиёр 
ҳушёр тортиб кетиб, иима иш қилиб қўйгаииии 
аиглади-да, аста чўнқайиб, кўзларини юмди. Кей- 
ин ўзини сўкиб, ичкиликни сўкиб, бироз ўтирди 
ва хотиииии кўтариб, айвоига олиб чикди. Сўигра 
гаражга бориб, мошинасини хэйдаб келди,. Хоти- 
нини ёнига ўтқазиб, касалхонага олиб борди.

Ўқ-ку қилғилиғини қилган, лекин ҳомиладор 
хотинни йиқитиб, боласини ҳам туширган эди: 
эгизак экан. Бунииг устига, дўҳтирлар аёлиинг 
қаттиқ қўрққани, кўп аъзолари эзилиб кетгани 
боис ҳали-вери гуғмаслигини айтишди, боз ус- 
тига — аёл касалхонадан оқсаб чикди.

Бу воқеа Жумага қаттиқ таъсир этган эди. У 
ҳаргиэ ўзиии қўйишга жой тополмас, хотининииг 
кўнглидаи ўша ишии чиқариш хэқида ўйлаб ўйига 
етолмас эди, Гаигиб юриб, мачитга қатиайдиган 
бўлди Намозхои бўлди. Ҳатто ўзииииг жума ку- 
иида туғилгаии боис шундай исм қўйганлари 
ҳақида ҳам ўйлаб, бу хосиятли исмни ҳам 
оқламагаииии фаҳмлади. Буиинг устига уиииг 
қариндошлари аёлининг туғмаслигини айтиб, 
бошқа хотиига уйланишии маслахэт бера бошлаш- 
ди. Лекии бу гапларии эшитгиси келмас эди 
уиииг: чуики аёли олдида ўзини айбдор деб би- 
лар, бу айбини ҳеч қачон юволмаслигига ҳам 
ишонар эди

Оқибат уиииг қишлоқца яшагиси келмай қолди. 
Ҳовли-жойиии мусофир ўқитувчига сотиб, шимол- 
даги Қоратоғ этагида - жилға бўйида бир кул- 
бани гикка қилди. Шу ердаги колхоз раисига уч- 
раб, бир отар қўй-эчки олди. Нўпоилик қила бош- 
лади. Табиий, вақт-вақти билаи каклик, тулки ови- 
га чиқиб турар, баъзаи тоғ эчкилари хэм учраб 
қоларди. Бошқа бўш вақтларини уйида, кичкииа 
томорқасида ўтказар, ва беш вақт иамозида 
Аллохдаи фарзаид сўрар, уига илтижо қиларди. 
Олти йил деганда Таигрига унииг иолалари етди

•  шекилли, бир фарзаид берди: ўғил! Уиииг оти-

ХУШНАФАС СОВАНПА
Ўзбек миллий чолғулэридан 

най сози алоҳида садо ва 
оҳангга эга мусиқа асбобидир. У 
якка ижрода ҳам, жўрнавозликда 
ҳам ўзига хос хусусият касб эта- 
ди. Най о в о зи и н с о н  овозига 
яқин бўлгани учун бу чолғу хо- 
нандага жўр оўлишда катта 
ҳамоҳанглик ва муштараклик ва- 
эифасини бажаради. Найчи —■ со- 
занда катта истеъдод соҳиби 
бўлиши билан бирга чукур нафас 
эгаси ҳам бўлиши лозим.

Маълумки, Бухоро хонандали- 
гида қадимий чолғу созларидан 
танбур, дутор, ғижжак, Бухоро 
рубоои қатори най овози ҳам 
кенг қўлланилган. Шу туфайли 
бухоролик уста Тоҳир, Туроб 
Қоровулбеги, Уста Миржон (Нус- 
рат Иноқов), Нисон Шоулов, Ни- 
зомиддин Раҳимов, Боқижон 
Ашуров сингари дилрабо нафас 
соҳиби бўган найчилар ўзбек 
санъати ривожига салмоқли 
ҳисса қўшган созандалар сираси- 
га кирадилар. Шундай соэанда- 
лардан бири, оташнафас ижрочи 
Айюб Қодировдир.

Айюб Қодиров ўбек чолғу 
м усиқасининг 30-80-йиллар 
тараққиётига бутун истеъдоди ва 
мусиқий салоҳиятини бағишлаган 
улкан санъаткордир. 1918 йили 
Бухоро шахрида ўқитувчи оиласи- 
да дунёга келган Айюбжон 
гўдаклик чоғида отасидан ажра- 
либ, онаси қўлида қолади. У 
жуда ёшлигидан қўшниси Абдуса- 
мад аканинг най чалишига ҳавас 
қилиб, мазкур чолғуни ўрганиш- 
ни орзу қилади. Ўн ёшида Бухо-
?о Ш арқ мусиқа мактабига 

қиш га кириб, Маъруфжон 
ошпўлатов, Остонақул Нуржонов, 

Уста Тоҳир Давлатов ва Уста 
Миржон сингари устозлардан 
сабоқ ола бошлади. Бу ерда Ай- 
ю бжоннинг онаси ҳам вафот 
этиб, у бутун ғаму андуҳини 
муеиқа билан машғул бўлиш эва- 
зига енгади ва 1934 йили мусиқа 
мактабини битириб, шу мактабда 
най синфи бўиича дарс бера 
бошлайди.

1936 йили Мухтор Ашрафий 
бошчилигидаги нуфузли комиссия 
бир гуруҳ бухоролик санъаткор- 
ларни эшитиб кўриб, уларни 
ўзоек давлат филармониясида 
ишлаш учун Тошкентга таклиф 
этади. Худди шу кундан бошлаб 
Айюб Қодировнинг хдқиқий ижро- 
чилик фаолияти бошланади.

Атоқли созанда, бастакор 
Тўхтарин Жалилов
раҳбарлигидаги Айюб Қодиров 
ишлайдиган юз кишидан иборат 
ансамол 1937 йили Москвада 
ўзбек адабиёти ва санъати ўн 
кунлигида катта муваффақият би- 
лан иштирок этади

Устозлар Абдуқодир Исмоилов 
ва Саиджон Калоновларнинг най 
мактабини чуқур эгаллаб. моҳир 
найчи сифатида танилиб қолган 
Айюб Қодиров «Муқаммаси 
НасруллоЙи», «Талклии баёт», 
«Бухоро тулқими», «Жам-

Ҳалимжон Жўраев, Ҳомиджон ва 
Аҳмаджон Жалоловлар, Н. Шоки- 
ров, М. Қозоқов каби моҳир на- 
йчи-созандалар Айюб Қодиров- 
нинг истеъдодли шогирдларидир.

Бу санъаткорнинг ўзбек 
мусиқа санъати тараққиётидаги 
— хизматлари ҳукуматимиз томо- 
нидан муносиб такдирланган. У 
«Ўзбеккистонда хизмат 
кўрсатгаи артист» (1958), 
«Узбекистон халқ артисти» 
(1970) унвонларига сазовор 
бўлган.

Кези келганда баъзи 
мулоҳаза ва таклифларимизни 
айтиб ўтишни лозим топдик. Ус- 
тоз туғилиб ўсган юрт Бухорода 
М ухтор Ашрафий номидаги 
санъат билим юрти, маданият 
техникуми, Бухоро давлат уни- 
верситети мусиқа бўлими, бун- 
дан таш қари 20 дан ортиқ 
мусиқа ва санъат мактаблари 
фаолият кўрсатиб турган ҳозир- 
ги кунда Айюб Қодировнинг му- 
носиб избосарларини тайёрлаш 
катта муаммо бўлиб турибди. 
Буни Бухорои шариф шаҳрида 
(&—7 май кунлари) ўтган «Аср- 
лар навоси» танбур, сато, дутор 
ва най созлари кўрик-танлови 
натижаларидан ҳам билса 
бўлади/ Республика миқёсида 
ўтказилган бу тадбирда Бухоро 
вилоятидан фақатгина бир найчи 
созанда иштирок этиб, учинчи 
ўринни олди.

Истар эдикки, Айюб Қодиров 
туғилиб ўсган кўчага ва вилоят- 
даги бирон мусиқа мактабига 
унинг номи берилиб, хотираси 
абадийлаштирилса, шу билан 
бирга, унинг ижрочилик мактаби 
тикланиб, вилоятда найчи соза- 
ндалар тайёрлаш иши жонланти- 
рилса, айни муддао бўларди.

. Файзулла ТЎРАЕВ, 
Бухоро Давлт 

университети доцентН  
педагогика фанлари

номзоди

Тоғ этакларида бошланган баҳор аста-секин 
тоғларга ҳам етиб келди. Ана шундай авжи 
кўклам кунларидаи бири эди. Жума тонг саҳарда 
ўғлини уйғотди,. Хотини ҳам унга эргаш иб, 
ташқарига чиқишди. Она кийик тошқўрадан анча 
наридаги тепачада қулоқларини чимириб турар, 
ёнида боласи дам унга, дам уйга қарарди.

— Ўғлим, улар кетишяпти, — деди Жума. — 
Мен кўп чақирдим. Қэрашмади.

— Нега, нега? — деб бирдан кўзи ёшланди 
Муҳаммаднииг. — Ахир, биз уларга ёмонлик қил- 
мадик-ку?

— Рост... Лекин улар кетади энди. Сенга ай- 
тувдим-ку, уларнииг ватаии у ёкда. Уйлари ҳам...

— Йўқ, — эиди ҳўнграб йиғлаворди ўғил. — Ме- 
нинг кийикчам... Меники у. Ҳозир ўт бераман...

Муҳаммад томорқага қараб югурди. Шунда 
она кийик дик-дик сакраб нарига борди. Боласи 
ҳам ортига қарай-қарай унииг ёнига борди. Ке- 
йин буларга бир муддат тикилиб туришди-да, ен- 
гил-енгил сакраб ўрмон томонга узоқлаша бош- 
лади.

— Афсус, — деди Жуманииг хотини. -~ Ўрга- 
ниб қолган эдик. - *  Тоғларда қандай яшар экан 
энди!

— Энди... улар ўлади, — деди Жума.
— Ўлади? ,
— Ҳе, хотин, улар бироз вақт бўлсаям бизнинг 

шароитга ўргаииб қолишган эди. Айниқса, кийик- 
нинг боласи... Қўлдан ўт ея бошлаган эди. Бун- 
дан ташқарй, она кийик оқсоқ... Ўрмонда нима- 
лар йуқ дейсан. Мана, бўрининг биттаси...

— Вой, сиз буни ... шундай бўлишини била ту- 
риб... Тавба, бошдан билармидингиз?

— Албатта, — деди Жума. — Шуичаки, меи уни 
ярадор ҳолда кўрганимда сени эслаб қолдим. 
Дилим раижиди, ўзимдан хафа бўлдим. Кейин уни 
сўйиб олгим келмади. Аммо ўша ҳолда уни таш- 
лаб кетолмас ҳам эдим. Нима қилишни билмас-. 
даи уни уйга олиб қэлдим. Бироқ йўлдаёқ бунииг 
қисматиии сезгаи эдим.., Ҳе, ўрмоида қолдирсам, 
бир кун ҳам яшолмас эди. Биз унииг хэётини би- 
роз чўздик, холос... Тавба деймаи: ўрмоида... 
яхши мерганга дуч бўлган ҳайвоииинг қисмати 
хэмиша шундай тугайди. Бу нима ўзи? Ҳақикэтда 
қисмат, тақдир... Начора. Қўлимдан ҳеч нарса кел- 
майди, мен шунчаки...

Ш уида иақ том устидан М уҳам м аднииг 
бақириғи эшитила бошлади:

— Хайр, хайр!
У кийиклар билаи хайрлашар, овозида йиғи, 

айии чоғда бир сиииқ шодиёналик ҳам бор эди.

Жама», «Кажма-Қажак» синга- 
ри мақом ва халқ куйларини 
республика радиосига ёздиради. 
Кундан-кун ижрочилик маҳорати 
ошиб бораётган созандани Та- 
марахоним ўз ансамблига так- 
лиф этади.

Айюб Қодиров Иккинчи 
жаҳон уруши йилларида ан- 
самбл иштирокчилари билан 
бирга Украинв, Беларуссия, Кав- 
казорти ва узоқ Шарқ фронти 
жангчиларига берилган концер- 
тларда фаол иштирок этади. 
Бундан ташқари, Миср, Эрон, 
Жазоир, Бирма, Афғонистон 
ҳамда Европанинг Чехословакия, 
Венгрия, Полша сингари 30 га 
яқин давлатларида ижодий гас- 
тролларда бўлиб, ўзбек 
м усиқаси, хусусан, Бухоро 
ш аш мақомининг жаҳон
саҳнасида жаранглашида муно- 
сиб ҳисса қўшади.

Санъаткорнинг созандалик 
фаолияти бевосита ўзбек давлат 
филармонияси билан боғлиқ. У 
чолғучи сифатида шакллангани- 
дан бошлаб умрининг охирига- 
ча (1998) филармониянинг тур- 
ли бадиий жамоаларида яккахон 
созанда, мусиқа раҳбари бўлиб 
ишлади. Унинг репертуаридаги 
«Муқаммаси Қусайний», 
«Сегоқ», «Қайтарма»,
«Субқидам», «Чаман ялла», 
«Муборак», «Фарғонача», 
«Тонг ороми», «Хайр, энди» 
каби мумтоз куйлар ҳозирги 
кунда республика радиоси 
орқали таралиб турибди. Хусу- 
сан, унинг ижросидаги «Чўли 
ироқ»ни эшитганимизда ўзимиз- 
нинг сехрли дунё чулғаб олгани- 
ни сезамиз. Таниқли созанда 
Мухтор Ашрафий номидаги Тош- 
кент давлат консерваторияси- 
нинг профессори Мир- 
за Тоҳир Айюб Қоди- 
ровнинг «Чўли ироқ» 
ижросини шундай таъ- 
рифлайди: «Устоэ 
«Чўли Ироқ»ни чал- 
ганда самодаги фа- 
ришталар билан 
боғланиб, фалакнинг 
руҳий неъматидан 
маънавий оэуқа олиб, 
илоҳий ижрога эриш- 
ган». Дарҳақиқат, Айюб
Йодиров «Чўли

рок»ни ўзига хос ус- 
луб ва йўлда ижро эт- 
ганки, бугунги кун со- 
зандалари учун бу 
ижро ҳамон
сеҳрлилигича қолмокда.

У киши ш огирд 
тайёрлаш борасида хдм 
анча заҳмат чеккан. 
Раббимжон Ҳамдамов,

Узбекистон Республикаси Маданият 
ишлари Вазирлиги ва «Ўзбектеатр» ижо- 
дий ишлаб чиқариш бирлашмаси Ҳамид 
Олимжон номидаги Самарқанд давлат 
мусиқа ва драма театрининг актёри, 
Узбекистонда хизмат кўрсатган артист 

Тамара НУРИДДИНОВАнинг 
йафот этганлиги муносабати билан 

марҳумнинг оила аъзоларига ва ёру би- 
родарларига чуқур таъзия иэҳор этади.

М, Уйғур н о м и ^ги  Тошкент давлат 
Санъат институти Узбекистонда хизмат 
кўрсатган ёшлар мураббийси, профессор 
Тоир Исломовга акаси, Ўэбекистон Рес- 
публикасида хизмат кўрсатган артист 

Қошим ИСЛОМОВнинг 
вафоти муносабати билан чуқур таъ- 

зия изҳор қилади.

МУАССИСЛАР: ЎЗБЕКИСТОН 
РЕСПУБЛИКАСИ МАДАНИЯТ 

ИШЛАРИ ВАЗИРЛИГИ, УЗБЕКИСТОН 
ЁЗУВЧИЛАР УЮШМАСИ

НОШИР: ЎЗБЕКИСТОН 
РЕСПУБЛИКАСИ «ШАРҚ» НАШРИЁТ- 

МАТБАА КОНЦЕРНИ

О  /  В Г К 1 8 Т О  N  
А П А В !'/О Т 1  Ч/А Г»АМАГ1ГОН

РеАакцнягв келгин қўлё шилар пшҳ чч  тилмаш)и ва муиллифларга 
қайтарилмайди. Муиллиф шр фикри таҳрирант нуқтаи тиариОап

фарқланиши мумкин.
Мжпилими !; Тошкент — 700083 

Матбуо1 чилар кўчаси, 32 
Қабулхона телефони 

133-52-91

| <(Шарц» яатрн§г-иатбаа коицэрнн 
босмахомасн. Ианамлш Тошяант 

|  шацрн, аВуш» Турон» нўиасн, 41-у!
■ Босишга топшириш аак,ти-21.00 
!  Босишга топширилди 21.30.

